
ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓂᑦ ᓇᐃᓈᔅᓯᒍᑎ 
ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓄᑦ ᐱᓕᕆᔾᔪᑎ ᓄᓇᓕᓕᒫᒧᑦ ᐱᓕᕆᒋᐋᕈᑎᓴᐅᒻᒪᑦ ᐃᑲᔪᑦᑕᐅᖁᓪᓗᒋᑦ 
ᐊᑐᑦᑕᐅᑎᑕᐅᑦᑕᐃᓕᒪᓗᓂ ᐊᖏᕐᕋᖃᖏᓐᓂᖅ ᐊᒻᒪᓗ ᐊᔾᔨᒌᑦᑎᓪᓗᒋᑦ ᐃᓄᐃᑦ ᐊᒻᒪᓗ ᐃᓚᒌᑦ ᐊᖏᕐᕋᖃᕈᓐᓃᑦᑐᑦ 
ᐃᒡᓗᖃᑦᑎᑕᐅᖁᓪᓗᒋᑦ ᐊᒻᒪᓗ ᐃᑲᔪᑦᑕᐅᓗᑎᒃ ᐱᓕᕆᒋᐊᕈᑎᔅᓴᖏᓐᓂᒃ. ᐊᑐᓪᓗᓂ ᐃᒡᓗᖃᑦᑎᑦᑎᒍᑎ ᓯᕗᓪᓕᑉᐹᒥ 
ᐱᓕᕆᒋᐋᕈᑎᒥᒃ, ᐱᓕᕆᖃᑎᒋᔭᐅᔪᖅ ᑭᒡᒐᒃᑐᐃᔨ ᐃᖃᓗᓃᑦᑐᖅ ᐃᖅᑲᓇᐃᔭᖃᑎᒋᒪᑎᒃ ᖃᐅᔨᓴᔅᓯᒐᓱᐊᓪᓗᑎᒃ ᐃᓄᐃᑦ 
ᐃᒡᓗᖃᑦᑎᑕᐅᒍᖏᓐᓂᒃ ᑐᕌᖓᔪᓂᒃ ᐱᔭᐅᒋᐊᖃᑦᑐᓄᑦ ᐊᒻᒪᓗ ᐅᐸᒍᑎᑎᓪᓗᒋᑦ ᐃᑲᔪᑦᑕᐅᕕᒋᒍᓐᓇᑦᑕᖏᓐᓄᑦ 
ᓇᓂᓯᖁᓪᓗᒋᑦ ᐊᒻᒪᓗ ᐱᓯᒪᐃᓇᓕᓪᓗᑎᒃ ᐃᒡᓗᖃᑦᑎᑦᑎᒍᑎᒥᒃ. 

“ᐃᒡᓗᖃᑦᑎᑦᑎᒍᑎ ᓯᕗᓪᓕᖅ ᐱᓕᕆᔾᔪᑎᐅᒻᒪᑦ ᐋᖅᑭᔅᓱᐃᒍᑎᐅᓪᓗᓂ, ᐱᓕᕆᔾᔪᑎᒧᑦ ᐱᓕᕆᒋᐋᕈᑕᐅᓪᓗᓂ, ᐊᒻᒪᓗ 
ᖃᐅᔨᓇᓱᐋᓪᓚᕆᓐᓂᒻᒥᒃ ᐃᓕᓴᔅᓯᔪᒥᒃ ᐃᒡᓗᖃᑦᑎᑦᑎᒍᑎᑦ ᐃᓅᖃᑎᒌᓄᑦ ᐱᒍᓐᓇᐅᑎᒋᔭᐅᓪᓗᐋᑕᓐᓂᖓᓂᒃ ᐊᒻᒪᓗ 
ᐃᑲᔪᕈᑎᒋᔭᐅᓗᐋᑕᑦᑐᓂ ᐃᓅᖃᑎᒋᓂᒃ ᐊᖏᕐᕋᖃᕈᓐᓃᖅᑐᓂᒃ ᐃᒡᓗᖃᐃᓐᓇᕈᓐᓇᔅᓯᖁᓪᓗᒋᑦ.” 

ᐱᔨᔅᓯᓪᓗᒋᑦ ᐃᓅᖃᑎᒋᑦ ᑕᐃᒃᑯᐊ ᐊᖏᕐᕋᖃᕈᓐᓃᑦᑐᑦ 
ᑕᒪᓐᓇ ᐱᖃᓯᐅᔾᔨᒻᒪᑦ ᐃᒻᒥᓂᔅᓱᑦᑐᓂᒃ ᐊᒻᒪᓗ ᐃᓚᒌᓂᒃ ᑕᐃᒃᑯᓂᖓ: 

1. ᓇᔪᒐᖃᕈᓐᓃᑦᑐᓂᒃ (ᓯᓂᖃᑦᑕᓕᑦᑐᓂᒃ ᓯᓚᒥ, ᓄᓇᓯᐅᑎᓂ ᐊᓯᖏᓐᓂᓗ) 
2. ᑐᐋᕕᓐᓇᔅᓯᑎᓪᓗᒍ ᓇᔪᒐᕆᔭᐅᑎᑕᐅᓱᖅ 
3. ᓇᔪᒐᖃᑦᑎᑦᑎᑲᐃᓐᓇᕈᑎ (ᐃᔅᓯᕙᐅᑕᑯᑖᒃ, ᑐᔪᒻᒥᕕᒃ ᐊᓯᖏᓪᓗ) 

ᓄᓇᓕᒻᒦᑦᑐᑦ ᐱᕕᐅᒍᓐᓇᑦᑐᑦ 
ᓄᓇᓕᒻᒦᑦᑐᑦ ᐱᕕᐅᒍᓐᓇᑦᑐᑦ ᓇᓗᓇᐃᑦᑕᐅᓯᒪᓪᓗᑎᒃ ᑭᒡᒐᑦᑐᐃᔨᐅᒻᒪᑕ ᐃᖃᓗᓐᓃᑦᑐᑦ ᑕᐃᒃᑯᐊᓗ 
ᐅᖃᕝᕕᖃᓪᓗᐋᑕᓲᖑᓪᓗᑎᒃ ᑕᐃᒃᑯᓂᖓ ᐱᓕᕆᖃᑦᑕᖅᓯᒪᔪᓂᒃ ᐊᖏᕐᕋᖃᖏᑦᑐᓂᒃ ᐊᒻᒪᓗ ᐊᔪᕈᓐᓃᔅᓴᑎᑕᐅᓯᒪᓪᓗᑎᒃ 
ᖃᐅᔨᓇᔅᓯᒍᓐᓇᓪᓗᑎᒃ ᐃᒻᒥᓂᔅᓱᑦᑐᓂᒃ ᐊᒻᒪᓗ ᐱᓚᒌᓄᑦ ᐱᔭᐅᒍᐋᓕᓐᓂᒃ. ᓄᓇᓕᒻᒦᑦᑐᑦ ᐱᕕᐅᒍᓐᓇᑦᑐᑦ 
ᐃᒪᓇᐅᓚᕆᑦᑎᑦᑎᒐᓱᐊᓲᖑᒻᒪᑕ ᑭᓇᑐᐃᓐᓇᖅ ᐊᖏᕐᕋᖃᕈᓐᓃᑉᐸᑦ ᐃᖃᓗᓐᓂ ᑕᐃᒫᓪᓗᐊᖃᑕᐅᒻᒪᑦ 
ᐱᒍᓐᓇᑦᑎᑕᐅᒋᐋᖃᓪᓗᓂ ᐃᒡᓗᖃᑦᑎᑦᑎᒍᑎᒥᒃ ᐊᒻᒪᓗ ᐃᑲᔪᑦᑕᐅᒍᑎᒥᒃ ᐊᑑᑎᖃᕈᓐᓇᑦᑐᓂᒃ ᐱᒋᐊᖃᑦᑕᖏᓐᓄᑦ.  

ᓄᓇᓕᒻᒦᑦᑐᑦ ᐱᕕᐅᒍᓐᓇᑦᑐᑦ ᑕᑯᔅᓴᐅᑎᑕᐅᕗᑦ ᐃᒻᒥᒃᑰᖓᓂᖅ A−ᒥ. 

ᐃᓚᒃᑲᓂᖏᑦ ᐱᔭᐅᒍᓐᓇᒥᔪᑦ ᐱᕕᐅᒍᓐᓇᑦᑐᑦ 
ᐃᓚᒃᑲᓂᖏᑦ ᐱᔭᐅᒍᓐᓇᒥᔪᑦ ᓇᓗᓇᐃᔭᑦᑕᐅᕗᑦ ᐃᖅᑲᓇᐃᔭᕕᑦ ᐃᖃᓗᓐᓃᑦᑐᑦ ᑕᐃᒃᑯᐊ ᐱᔭᐅᑎᑦᑎᓯᒪᑐᐃᓐᓇᕆᐋᓕᑦ 
ᐃᓚᒃᑲᓐᓂᖏᓐᓂᒃ ᐱᔨᔅᓯᕈᑎᓂᒃ ᑕᐃᑯᓄᖓ ᐊᖏᕐᕋᖃᕈᓐᓃᑦᑐᓄᑦ. 

ᐃᓚᒃᑲᓂᖏᑦ ᐱᔭᐅᒍᓐᓇᒥᔪᑦ ᑕᑯᔅᓴᐅᑎᑕᐅᕗᑦ ᐃᒻᒥᒃᑰᖓᓂᖅ B−ᒥ. 

ᐱᓕᕆᔾᔪᑎᒧᑦ ᓄᓇᙳᐊᖅ 
ᐱᓕᕆᔾᔪᑎ ᓄᓇᙳᐊᖅ ᑕᑯᒃᓴᐅᑎᑦᑎᒻᒪᑦ ᐃᓘᓐᓇᖏᓐᓂᒃ ᐱᔨᔅᓯᕈᑎᒥᒃ ᐱᔭᐅᑎᑦᑎᖃᑦᑕᑦᑐᓕᒫᓂᒃ 
ᐱᓕᕆᖃᑎᒋᔭᐅᔪᓂᒃ ᓄᓇᓕᐅᑉ ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓂᒃ ᐱᓕᕆᔾᔪᑎᖓᓂ. ᓇᓗᓇᐃᔅᓯᒻᒪᑕ 
ᑭᒃᑰᒻᒪᖔᒻᒥᒃ, ᖃᓄᐃᓘᓱᖓᒻᒪᖔᒻᒥᒃ, ᑭᒃᑰᓐᓂᒃ ᐱᔨᔅᓯᖃᑦᑕᒪᖔᒻᒥᒃ, ᐊᒻᒪᓗ ᖃᓄᖅ ᐋᖅᑭᒍᑎᓯᒪᒻᒪᖔᒻᒥᒃ 
ᐊᖏᕐᕋᖃᖏᑦᑐᓕᕆᓂᒻᒥᒃ ᐱᓕᕆᒋᐊᕈᑎᖏᓐᓄᑦ. 

ᓄᓇᓕᐸᐅᔭᖓ ᐃᖃᓗᐃᑦ ᐱᓕᕆᔾᔪᑎᖓᑕ ᓄᓇᙳᐋᖓ ᑕᑯᒃᓴᐅᑎᑦᑎᑕᐅᒻᒪᑦ ᐃᒻᒥᒃᑰᖓᓂᖅ D−ᒥ. 

ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ 
(HIFIS)  
ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS) ᐱᖃᖃᑎᒌᒍᑎᒋᔭᐅᒻᒪᑦ 
ᖃᐅᔨᒪᔾᔪᑎᔅᓴᒃᑯᕕᐅᒻᒪᑦ, ᑲᒪᒋᔭᐅᓪᓗᓂ ᓄᓇᓕᐸᐅᔭᖓᓄᑦ ᐃᖃᓗᐃᑦ, ᐃᒡᓗᖃᑦᑎᑕᐅᔪᔪᓂᒃ ᐃᓘᓐᓇᖏᓐᓂᒃ 
ᑐᓴᐅᒪᔾᔪᑎᒃᓴᓂᑦ ᑕᒪᒃᑯᓂᖓ ᐃᓄᓐᓂᒃ ᐊᑐᓕᑦᑐᓂᒃ ᐊᕝᕙᓗᓂᑦ ᖁᒃᓴᓇᑦᑐᒦᓕᑦᑐᓂᒃ ᐊᖏᕋᖃᕈᓐᓃᓐᓂᐅᓴᓗᑎᒃ. 
ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS) ᖃᐅᔨᒪᔾᔪᑎᔅᓴᒃᑯᕕᐅᒻᒪᑦ 
ᐃᒡᓗᖃᑦᑎᑦᑎᒍᑎᒋᔭᐅᓪᓗᓂ ᐃᖃᓗᐃᑦ ᐊᑎᖏᑎᒍ ᑎᑎᖅᑕᐅᓯᒪᔪᓂᒃ ᐊᒻᒪᓗ ᐱᓕᕆᔾᔪᑎᔅᓴᕙᐅᑎᓪᓗᐋᑕᐅᒻᒪᑦ 
ᑐᓴᐅᒪᔾᔪᑎᔅᓴᒥᒃ ᐅᖃᐅᓯᖃᑦᑐᓂᒃ ᐊᖏᕋᖃᖏᑦᑐᓂᒃ ᓈᓴᐅᓯᕆᔪᑎᓂᒃ. ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ 
ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS) ᖃᐅᔨᒪᔾᔪᑎᔅᓴᑦ ᐊᑐᑦᑕᐅᓲᖑᒻᒪᑕ ᑐᓴᑦᑕᐅᖁᓪᓗᒋᑦ ᑎᑭᐅᑎᔪᑦ ᐊᖏᕐᕋᒥᒃ 
ᐱᓕᕆᔾᔪᑎᒧᑦ ᓴᖅᑭᒍᑕᐅᔪᓂᒃ ᐊᒻᒪᓗ ᐱᔭᒃᓴᐅᑎᑕᐅᔪᓂᒃ. 

ᐱᑕᖃᕆᐊᖃᓪᓚᕆᒻᒪᑕ ᑖᒃᑯᐊ ᖃᐅᔨᒪᔾᔪᑎᑦ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ 
ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᓃᑦᑐᑦ (HIFIS) ᓈᒪᑎᑕᐅᓗᑎᒃ ᐊᒻᒪᓗ ᐅᓪᓗᒥᒧᑦ ᐊᖑᒻᒪᑎᑎᑕᐅᓗᑎᒃ. 
ᓂᕆᐅᒋᔭᐅᖕᒪᑕ ᑖᒃᑯᐊ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ 
ᐱᓕᕆᔾᔪᑎᑦ (HIFIS) ᐊᖑᒻᒪᑎᑎᑕᐅᒐᔭᕐᓂᖏᑦ ᐅᓪᓗᒥᒧᑦ: 

● ᑕᐃᒪᓕ ᓄᑖᒥᒃ ᐃᑲᔪᑦᑕᐅᑎᑉᐸᑦᑐᒥᒃ ᖃᐅᔨᔭᐅᔪᖃᑦᑎᓪᓗᒍ, ᑐᓴᐅᒪᔾᔪᑎᒃᓴᐃᑦ ᐱᔭᐅᔪᓂ 
ᑕᑕᑎᕆᐋᓕᓐᓂ ᑎᑎᕋᑦᑕᐅᓲᖑᕗᑦ ᑕᕝᕘᓇ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ 
ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᖓᒍᑦ (HIFIS). 

● ᖃᖓᑐᐃᓐᓇᒃᑯᑦ ᐃᑲᔪᑦᑕᐅᑎᑉᐸᑦᑐᑦ ᐱᔪᒥᓂᐅᑉᐸᑕ ᐱᔨᔅᓯᕈᑎᒥᒃ (ᑐᑭᓕᐅᑎᓗᒍ ᐅᖃᓕᒫᒐᓐᓂᒃ 
ᓇᔪᑕᐅᕙᑦᑐᒨᔅᓯᓐᓂᑉᐸᑕ, ᐱᓕᕆᐋᕆᔭᐅᑎᑕᐅᓲᖑᒻᒪᑕ ᑲᒪᒋᔭᐅᔪᓂᒃ ᐊᐅᓚᑦᑎᔨᒧᑦ, 
ᐱᒍᓐᓇᔅᓯᑎᑕᐅᔪᖃᓂᑉᐸᑦ ᓂᕆᕕᐅᒍᓐᓇᑦᑐᒥᒃ) 

● ᖃᖓᑐᐃᓐᓇᒃᑯᑦ ᐃᑲᔪᑦᑕᐅᑎᑉᐸᒃᑐᖅ ᐊᓯᕈᑦᑐᒥᐅᓂᐅᑉᐸᑦ ᐃᒡᓗᖃᕕᒋᔭᖓᑕ ᖃᓄᐃᓕᖓᓂ 
(ᑐᑭᓕᐅᑎᓗᒍ ᐃᒡᓗᖃᑦᑎᑕᐅᓚᐅᑦᑎᓪᓗᒍ ᐊᖏᕐᕋᖃᕈᓐᓃᓪᓗᓂ, ᓇᔪᒐᖃᑦᑎᑕᐅᓂᒻᒥᑦ 
ᐃᒃᓯᕙᐅᑕᑯᑖᒻᒥ ᐃᓂᖃᓕᓪᓗᓂ) 

● ᖃᖓᑐᐃᓐᓇᒃᑯᑦ ᖃᐅᔨᒐᔅᓴᐅᔪᒥᒃ ᐊᓯᕈᑦᑐᖃᓂᑉᐸᑦ ᐃᑲᔪᑦᑕᐅᑎᑉᐸᒃᑐᒥᒃ 
ᑎᑎᕋᒃᓯᒪᔪᓅᑦᑕᐅᒋᐋᓕᒻᒥᒃ (ᑐᑭᓕᐅᑎᓗᒍ ᐊᓯᕈᑦᑐᒥᓂᐅᑉᐸᑦ ᐅᖄᓚᐅᑎᖓᑕ ᓈᓴᐅᑎᖓ, 
ᐊᓯᕈᑦᑐᒥᓂᐅᑉᐸᑕ ᐃᓚᖏᑕ ᖃᓄᐃᓕᖓᓂᖏᑦ) 

ᐊᖏᔅᓯᒪᓂᖅ + ᐊᑎᖏᑦ ᑎᑎᖅᑕᐅᓯᒪᔪᓃᑦᑐᑦ 
ᑕᐃᒪᓕ ᐃᓄᒃ ᐊᖏᕐᕋᖃᕈᓐᓃᑦᑐᒥᓂᐅᑉᐸᑦ ᓇᓗᓇᐃᑦᑕᐅᓗᓂ ᓄᓇᓕᒻᒧᑦ ᐱᕕᐅᒍᓐᓇᑦᑐᒥᒃ, ᐃᑲᔪᑦᑕᐅᑎᑉᐸᒃᑐᖅ 
ᐊᐱᕆᔭᐅᒐᔭᑦᑐᖅ ᐊᖏᒻᒪᖔᑦ ᑐᓴᐅᒪᔾᔪᑎᔅᓴᓄᑦ ᐃᓚᓕᐅᑎᔭᐅᒍᒪᒻᒪᖔᑦ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ 
ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᖏᓐᓄᑦ (HIFIS). ᑕᐃᒪᓕ ᐱᔭᐅᑎᑦᑎᑉᐸᑕ ᑐᓴᐅᒪᔾᔪᑎᔅᓴᓄᑦ 
ᐊᖏᔅᓯᒪᓕᓐᓂᖓᓂᒃ, ᐃᓄᒃ ᐃᓚᓕᐅᑎᔭᐅᒐᔭᑦᑐᖅ ᐊᑎᖏᑎᒍ ᑎᑎᖅᓯᕕᒻᒧᑦ (BNL). 

ᐅᑯᓇᓂ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᓂ (HIFIS), 
ᐃᓄᒃ ᐃᓚᓕᐅᑎᔭᐅᓲᖑᕗᖅ ᐅᑯᓄᖓ ᐊᑎᖏᑎᒍ ᑎᑎᖅᑕᐅᓯᒪᔪᓄᑦ ᐃᒪᓐᓇᐃᓕᔭᐅᓗᓂ: 

1. ᐋᖅᑭᔅᓯᔪᖃᓪᓗᓂ ᐃᑲᔪᑦᑕᐅᑎᑉᐸᒃᑐᒧᑦ ᑎᑎᕋᒃᓯᒪᔪᒃᑯᕕᒻᒥᒃ 
2. ᓇᓗᓇᐅᔅᓯᓗᓂ ᐱᔭᐅᑎᑦᑎᓯᒪᓕᓐᓂᒻᒥᓐᓂᒃ “Coordinated Access + Explicit” 

(ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓂᒃ + ᑐᑭᓯᓇᑦᑎᐊᑦᑐᒥᒃ) ᐊᖏᔅᓯᒪᓂᖓᓂᒃ 
3. ᐃᓂᒃᓴᓕᐅᓪᓗᒋᑦ ᓇᔪᑕᐅᓂᐊᑦᑐᒥ ᐃᒡᓕᒻᒧᑦ ᐅᕝᕙᓘᓐᓃᑦ ᐃᓚᓕᐅᑎᔭᐅᓗᓂ ᐃᒡᓗᖃᑦᑎᑦᑎᓂᒻᒧᑦ 

ᐃᓕᖅᑯᓯᕆᔭᐅᖃᑦᑕᓚᐅᑦᑐᒧᑦ ᑎᑎᕋᒃᓯᒪᔪᓄᑦ ᓇᓗᓇᐃᑕᐅᖁᓪᓗᒍ ᒫᓐᓇ 
ᐊᖏᕐᕋᖃᕈᓐᓃᕐᓂᖏᓐᓂᒃ. 

ᐊᑎᖏᑎᒍ ᑎᑎᖅᑕᐅᓯᒪᔪᑦ ᒫᓐᓇ ᐃᑲᕐᕋᒻᒥ, ᐊᖑᒻᒪᑎᔪᑦ ᐅᓪᓗᒥᒧᑦ ᐃᓘᓐᓇᖏᑦ ᐃᓄᐃᑦ ᐊᖏᕐᕋᖃᕈᓐᓃᑦᑐᑦ ᐃᖃᓗᓐᓂ. 
ᐊᑎᖏᑎᒍ ᑎᑎᖅᑕᐅᓯᒪᓂᖏᑦ (BNL) ᐃᑲᔪᓲᖑᒻᒪᑕ ᓄᓇᓕᒻᒥ ᐱᓕᕆᖃᑎᒋᔭᐅᔪᓂᑦ ᖃᐅᔨᒪᖁᓪᓗᒋᑦ ᐃᓄᓐᓂᒃ 
ᐊᖏᕐᕋᖃᕈᓐᓃᑦᑐᓂᒃ ᐊᑎᖏᑎᒍ, ᑐᑭᓯᔭᐅᓗᑎᒃ ᐊᔾᔨᐅᖏᑦᑐᒥᒃ ᐱᒋᐋᖃᓕᓐᓂᖏᓐᓂᒃ ᒪᑯᓂᖓ, ᐊᐅᓚᑕᐅᓗᑎᒃ 
ᐱᔨᔅᓯᕈᑎᓂᒃ, ᐊᒻᒪᓗ ᓯᕗᓕᐅᑎᒋᐋᖃᑦᑐᓕᐋᕆᓗᒋᑦ ᓈᒻᒪᒋᔭᓛᖏᓐᓂᒃ ᐊᒻᒪᓗ ᐱᔭᔅᓴᐅᑎᑕᐅᔪᒥᒃ ᐃᒡᓗᖃᑦᑎᑦᑎᒍᑎᒧᑦ 
ᐃᑲᔪᑦᑕᐅᒍᑎᖃᕈᓐᓇᔅᓯᑎᑕᐅᓗᓂ. 

ᐃᓚᒋᔭᐅᒃᑲᓂᓪᓗᓂ, ᐋᖅᑭᐅᒪᑎᑦᑎᓂᖅ ᐊᑎᖏᑎᒍ ᑎᑎᔅᓯᒪᔪᓂᒃ ᐃᑲᔪᓲᖑᒻᒪᑦ ᐸᕐᓇᑕᐅᓂᖓᓂᒃ ᐊᒻᒪᓗ 
ᓴᓂᕙᑦᑕᐅᓂᖓᓂᒃ ᐱᓕᕆᒋᐋᕈᑎᔅᓴᐅᑉ. ᐃᑲᔪᓲᖑᒻᒪᑦ ᓇᓗᓇᓯᒍᑕᐅᓗᓂ ᐱᑕᖃᖏᓐᓂᖏᓐᓂᒃ ᐱᔨᔅᓯᕈᑎᑦ, 
ᐃᑲᔪᔅᓱᐃᓗᓂ ᐃᓚᒃᑲᓂᖓᓂᒃ ᐱᓕᕆᒋᐋᕈᑎᔅᓴᐅᑉ, ᐊᒻᒪᓗ ᕿᒥᕐᕈᓗᒍ ᐱᔭᕇᔅᓯᒍᑎᒋᔭᐅᔪᖅ ᐊᔾᔨᒌᑦᑎᑦᑎᒐᓗᐋᒻᒪᖓᑦ. 

ᐃᓄᐃᑦ ᐊᒻᒪᓗ ᐃᒪᒌᑦ ᑲᔪᓯᒍᓐᓇᑦᑐᑦ ᐱᖃᑦᑕᓂᒻᒥᓐᓂᒃ ᐱᔨᔅᓯᕈᑎᓂᒃ ᐊᖏᔅᓯᒪᖏᒃᑲᓗᐋᑦᑎᓪᓗᒋᑦ ᐊᖏᕆᐊᖃᓂᖏᓂᒃ 
ᑐᓴᐅᒪᔾᔪᑎᔅᓴᓂᒃ ᐱᔭᐅᑎᑦᑎᓂᒻᒥᒃ, ᑭᓯᐊᓂ ᑕᒪᒃᑯᐊ ᐃᓄᐃᑦ ᐃᑲᔪᑦᑕᐅᒍᑎᖃᕈᓐᓇᖏᑦᑐᑦ ᐊᐅᓚᑕᐅᔪᓂᒃ ᐱᔨᔅᓯᕈᑎᓂᒃ 
ᐱᓕᕆᒋᐊᕈᑎᓂᒃ. ᐃᓚᓕᐅᑎᔭᐅᓲᖑᖏᒻᒪᑕ ᐊᑎᖏᑎᒍ ᑎᑎᑦᑕᐅᓯᒪᔪᓄᑦ ᑕᐃᒪᐃᒃᑲᓗᐊᑦᑎᓪᓗᒍ, ᐱᔭᕇᔅᓯᒍᓐᓇᑦᑐᑦ 
ᑐᔅᓯᕋᐅᑎᒥᒃ ᐃᓱᒪᔅᓴᔅᓯᐅᕈᑎᒋᔭᐅᒍᓐᓇᖁᓪᓗᒋᑦ ᐱᔭᐅᒍᓐᓇᑐᓄᑦ ᐃᒡᓗᖃᑦᑎᑦᑎᒍᑎᓂᒃ ᐱᓕᕆᒋᐋᕈᑎᔅᓴᐅᔪᓂ. 

ᖃᐅᔨᓴᕐᓂᖅ 
ᑕᐃᒪᓕ ᐃᓄᒃ ᐅᕝᕙᓘᓐᓃᑦ ᐃᓚᒌᑦ ᐋᖅᑭᔅᓯᒍᓐᓇᓂᖏᑉᐸᑕ ᐊᖏᕐᕋᖃᖏᑦᑑᓂᒻᒥᓂᒃ ᐊᓂᒍᑦᑎᓪᓗᒋᑦ 30 ᐅᓪᓗᐃᑦ, 
ᐅᐸᑦᑕᐅᒐᔭᑦᑐᑦ ᐅᖃᖃᑎᒋᔭᐅᒋᐋᑦᑐᓪᓗᑎᒃ ᐃᒡᓗᖃᑦᑎᑦᑎᒍᑎᒧᑦ ᐋᖅᑭᒍᑎᓂᒃ ᐊᒻᒪᓗ ᐱᔭᕇᔅᓯᑎᑕᐅᓗᑎᒃ ᓄᓇᕗᑦ 
ᐱᓂᕐᓗᒃᑕᐅᑐᐄᓐᓇᕆᐋᖃᕐᓂᖏᓐᓂᒃ ᖃᐅᔨᓴᔅᓯᒍᑎᓂᒃ (NUVAT). ᑕᐃᒪᓕ ᓱᓕ ᐊᖏᓚᐅᓯᒪᖏᑉᐸᑕ ᑐᓴᐅᒪᔾᔪᑎᒃᓴᓂᒃ 
ᐱᔭᐅᑎᑦᑎᒋᐊᖃᓂᒻᒥᓂᒃ, ᑐᔅᓯᕋᕕᐅᒃᑲᓂᖃᑦᑕᓂᐋᑦᑐᑦ. 

ᓄᓇᕗᑦ ᐱᓂᕐᓗᒃᑕᐅᑐᐄᓐᓇᕆᐋᖃᕐᓂᖏᓐᓂᒃ ᖃᐅᔨᓴᔅᓯᒍᑎ (NUVAT) ᐱᔭᐅᑎᑦᑎᓲᖑᒻᒪᑦ ᐋᖅᑭᔅᓱᔅᓯᒪᔪᒥᒃ 
ᖃᐅᔨᓇᓱᐊᔅᓯᓂᒻᒥᒃ ᐃᓅᑉ ᐱᓂᓪᓗᑕᐅᑐᐃᓇᕆᐋᖃᓂᖓᓂᒃ ᑲᔪᓯᑎᑕᐅᓪᓗᓂ ᑕᐃᒫᑦᑕᐃᓐᓇᓕᒍᓐᓇᖏᓐᓂᖅ. 
ᑕᒪᐃᑎᒍᓪᓕ, ᖁᕝᕙᓯᓐᓂᔅᓴᐅᑉᐸᑕ ᐃᓅᑉ ᑎᑎᑦᑖᑦᑎᑕᐅᓂᖓ ᓄᓇᕗᑦ ᐱᓂᕐᓗᒃᑕᐅᑐᐄᓐᓇᕆᐋᖃᕐᓂᖏᓐᓂᒃ 
ᖃᐅᔨᓴᔅᓯᒍᑎᖓᒍᑦ (NUVAT), ᖁᕝᕙᓯᓂᔅᓴᐅᑎᑕᐅᒋᐋᓕᑦ ᓯᕗᓕᐅᑎᔭᐅᒋᐋᖃᓂᖏᑦ ᐃᒡᓗᖃᑦᑎᑦᑎᒍᑎᒧᑦ, ᑭᓯᐊᓂ 
ᖁᕝᕙᓯᓂᔅᓴᐅᓂᖕᓄᑦ ᐃᑲᔪᑕᐅᒍᑎᒋᒋᐋᖃᑦᑕᖏᑦ ᐋᖅᑭᔅᓯᒪᑎᓪᓗᒋᑦ. 

ᐅᑯᓇᓂ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS), 
ᓄᓇᕗᑦ ᐱᓂᕐᓗᒃᑕᐅᑐᐄᓐᓇᕆᐋᖃᕐᓂᖏᓐᓂᒃ ᖃᐅᔨᓴᔅᓯᒍᑎᓂᒃ (NUVAT) ᖃᐅᔨᓴᔅᓯᒍᑎ 
ᐃᓚᓕᐅᑎᔭᐅᓲᖑᒻᒪᑦ ᐅᐸᒍᑎᓗᑎᑦ Front Desk (ᐃᓯᕕᒻᒥ ᐊᒡᓚᑦᑎᒧᑦ) > Assessments 
(ᖃᐅᔨᓴᔅᓯᒍᑏᑦ) > VAT (ᐱᓂᕐᓗᑦᑕᐅᑐᐄᓐᓇᕆᐋᖃᕐᓂᖏᓐᓂᒃ ᖃᐅᔨᓴᔅᓯᒍᑎ) > Add VAT 
(ᐃᓚᓗᒍ ᐱᓂᕐᓗᑦᑕᐅᑐᐄᓐᓇᕆᐋᖃᕐᓂᖏᓐᓂᒃ ᖃᐅᔨᓴᔅᓯᒍᑎ). 

ᐃᓚᒋᔭᐅᓗᓂ ᐱᖃᑕᓂᖓᓄᑦ ᐊᒻᒪᓗ ᖃᐅᔨᓴᔅᓯᓂᒻᒧᑦ ᐱᓕᕆᓂᐅᔪᒧᑦ, ᐱᔨᔅᓯᕈᑎᓂᒃ ᐱᔭᐅᑎᑦᑎᖃᑦᑕᑦᑐᑦ 
ᐃᒪᓇᐅᓚᕆᑦᑎᑦᑎᒐᓱᐋᕋᔭᒻᒪᑕ ᐃᓄᐃᑦ ᐊᒻᒪᓗ ᐃᓚᒌᑦ ᐊᖏᕐᕋᖃᕈᓐᓃᑦᑎᓪᓗᒋᑦ ᐃᑲᔪᑦᑕᐅᒐᔭᓪᓗᑎᒃ 
ᐱᔭᕇᒃᓯᑎᑕᐅᓗᑎᒃ ᑐᔅᓯᕋᐅᑎᒥᒃ ᑖᒃᑯᐊ ᓄᓇᓕᒥ ᐃᒡᓗᓕᕆᔨᒃᑯᑦ ᐃᖃᓇᐃᔭᕕᖓᓄᑦ, ᐱᒍᓐᓇᑦᑎᑕᐅᕕᒋᔭᖓᓂ. 
ᑕᒪᒃᑯᓇᓂ ᑐᔅᓯᕋᐅᑎᑦ ᑐᓂᔭᐅᓯᒪᓕᑦᑎᓪᓗᒋᑦ, ᐃᖅᑲᓇᐃᔭᑦᑎ ᓇᓗᓇᐃᔅᓯᐋᒻᒪᑦ ᑐᓯᕋᐅᑎᐅᑉ ᖃᓄᐃᓕᖓᓂᖓᓂᒃ 
ᐊᒻᒪᓗ ᐃᑲᔪᓂᐋᓪᓗᓂ ᐊᖑᒻᒪᑎᓕᑦᑎᒋᐋᓪᓗᒍ ᐅᕝᕙᓘᓐᓃᑦ ᐱᑕᖃᖏᓐᓂᖏᑦ ᑎᑎᕋᒃᓯᒪᔪᓕᐋᕆᔭᐅᑎᓪᓗᒍ 
ᑕᐃᒫᖑᒋᐋᖃᑐᐊᑉᐸᑕ. ᐃᑲᔪᑦᑕᐅᔪᖃᑦᑎᓪᓗᒍ ᑐᔅᓯᕋᐅᑎᓕᐅᑐᖃᑦᑎᓪᓗᒍ ᐱᖃᓯᐅᔾᔨᒍᓐᓇᒻᒪᑕ ᐃᑲᔪᑦᑕᐅᓗᓂ 
ᑕᑕᑎᕆᐊᓕᒃ ᐱᔭᕇᔅᓯᒪᓕᑦᑎᑕᐅᓗᓂ, ᓄᐊᑦᑎᓗᓂ ᐱᔭᐅᓯᒪᒋᐋᓕᓐᓂᒃ ᑎᑎᕋᔅᓯᒪᔪᖁᑎᓂᒃ, ᖃᐅᔨᒋᐊᑕᐅᓗᑎᒃ 
ᐃᒡᓗᓕᕆᔨᒃᑯᑦ ᐱᔪᓐᓇᓂᖃᑦᑎᑕᐅᔪᓂᒃ, ᐊᒻᒪᓗ ᐱᓕᕆᐋᕆᔭᐅᖏᓐᓇᓪᓗᑎᒃ ᐊᖑᒻᒪᑎᒋᐋᓕᑦᑎᑕᐅᒍᑎᖏᑦ 
ᓴᖅᑭᑕᐅᖁᓪᓗᒋᑦ ᐊᓯᕈᓂᖏᑦ ᐃᒡᓗᒥᐅᖃᑎᒋᑦ ᐅᕝᕙᓘᓐᓃᑦ ᖃᓄᐃᓘᓂᕆᓕᑦᑕᖏᑦ. 

ᐃᒡᓗᖃᑦᑎᑦᑎᒍᑎᑦ ᐱᓕᕆᒋᐊᕈᑎᔅᓴᐃᑦ ᓈᓴᑦᑕᐅᓯᒪᓂᖏᑦ 
ᐃᒡᓗᖃᑦᑎᑦᑎᒍᑎᑦ ᐱᓕᕆᒋᐊᕈᑎᔅᓴᐃᑦ ᐱᖃᓯᐅᔾᔨᒍᓐᓇᒻᒥᔪᑦ ᐊᑭᑐᓗᐋᖏᑦᑐᓂᒃ, ᐃᑲᔪᕈᓐᓇᑦᑐᓂᒃ, ᐅᕝᕙᓘᓐᓃᑦ 
ᐋᖅᑭᒍᑎᒐᓱᐊᓂᖓᓂ ᐃᒡᓗᖃᑦᑎᑦᑎᒍᑎᓂᒃ. 

ᐃᓘᓐᓇᑎᒃ ᓲᕐᓗ ᐃᒡᓗᖃᑦᑎᑦᑎᒍᑎᑦ ᐱᓕᕆᒋᐊᕈᑎᔅᓴᐃᑦ ᑮᓇᐅᔭᖃᑦᑎᑕᐅᔪᑦ ᐅᑯᓇᖓᑦ ᑎᑭᐅᑎᓂᖅ ᐊᖏᕐᕋᒧᑦ 
ᑕᑕᑎᑦᑕᐅᒋᐋᖃᒻᒪᑕ ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓂᒃ ᒪᓕᑦᑕᐅᖁᔭᐅᔪᑦ ᑖᒃᑯᓇᓂ ᑎᑎᕋᔅᓯᒪᔪᓃᑦᑐᓂ. ᑕᒪᒃᑯᐊ 
ᐱᓕᕆᒋᐋᕈᑎᔅᓴᐃᑦ ᑕᒪᐃᓐᓄᑦ ᖃᐅᔨᒪᔭᐅᒻᒪᑕ ᐃᒪᓐᓇᐅᓪᓗᒋᑦ ᐃᒡᓗᖃᑦᑎᑦᑎᒍᑎᑦ ᐱᓕᕆᒋᐊᕈᑎᔅᓴᐃᑦ 
ᓈᓴᑦᑕᐅᓯᒪᓗᑎᒃ. ᐃᖃᓗᐃᑦ ᐃᖅᑲᓇᐃᔭᓂᐊᒻᒪᑕ ᐃᓚᓯᒃᑲᓂᕋᓱᐋᓪᓗᑎᒃ ᐃᓚᒃᑲᓂᖏᓐᓂᒃ ᐃᒡᓗᖃᑦᑎᑦᑎᒍᑎᑦ 
ᐱᕕᔅᓴᐅᓂᖏᓐᓂᒃ ᐃᒡᓗᖃᑦᑎᑦᑎᒍᑎᑦ ᐱᓕᕆᒋᐊᕈᑎᔅᓴᐃᑦ ᓈᓴᑦᑕᐅᓯᒪᓂᖏᓐᓄᑦ. 

ᑕᐃᔅᓱᒪᓂ ᐱᕕᔅᓴᐅᔪᑦ ᐅᕙᙵᑦ ᐃᒡᓗᖃᑦᑎᑦᑎᒍᑎᑦ ᐱᓕᕆᒋᐊᕈᑎᔅᓴᐃᑦ ᓈᓴᑦᑕᐅᓯᒪᓂᖏᓐᓂᑦ ᐱᕕᔅᓴᐅᔪᓂᑦ, ᒪᑯᐊ 
ᐱᓕᕆᒋᐋᓐᓂᑦ ᐱᓕᕆᒋᐋᕈᑎᒋᔭᐅᓲᖑᕗᑦ: 

● ᓇᓗᓇᐃᓪᓗᒋᑦ ᓇᓪᓕᑐᐃᓐᓇᖏᑦ ᐃᓄᒋᐋᓂᖏᑕ ᐱᒍᓐᓇᑦᑎᑕᐅᒋᐊᖃᓂᖏᑦ ᐱᔭᐅᓯᒪᖁᔭᐅᔪᑦ 
ᐃᒡᓗᑕᑦᑎᑦᑎᒍᑎᓄᑦ, ᐱᑕᖃᑐᐊᑉᐸᑕ. ᑐᑭᓕᐅᑎᓗᒍ, ᐃᒡᓗᖃᑦᑎᑦᑎᒍᑎᑦ ᐃᒡᓗᑦ 
ᐱᔭᐅᒍᓐᓇᑦᑎᑕᐅᑐᐃᓐᓇᕆᐊᖃᒻᒪᑕ ᐊᕐᓇᑐᐋᓄ ᐊᓯᒃᑲᓂᖏᓪᓗ. 

● ᑕᒪᒃᑯᓄᖓ ᐃᒡᓗᖃᑦᑎᑦᑎᒍᑎ ᐃᒡᓗᓄᑦ, ᓇᓗᓇᐃᓗᒋᑦ ᓇᓪᓕᑐᐃᓐᓇᖏᑦ ᐃᒡᓗᖃᑦᑎᑦᑎᒍᑎᑦ ᑕᐃᒪᐃᑎᑕᐅᔪᑦ 
ᐊᑦᑐᐃᑐᐃᓐᓇᕆᐊᖃᓂᖓᓄᑦ ᑭᒃᑯᑦ ᑕᐃᑲᓂ ᐊᖏᕐᕋᖃᕈᓐᓇᒻᒪᖔᑕ, ᐱᑕᖃᑐᐊᑉᐸᑕ. ᑕᒪᒃᑯᐊ ᐱᖃᓯᐅᔾᔨᒻᒪᑕ 
ᓇᓪᓕᐋᓂᒪᖓᑦ ᖁᓛᓂ ᓇᑎᖓᓂ ᐃᒡᓘᑉ, ᒪᔪᕋᐅᑎᖃᒪᖔᑕᓗᓂᑦ, ᖃᔅᓯᓂᒃ ᐃᒡᓗᕈᓯᖃᒪᖔᑦ, ᖃᔅᓯᕌᒻᒪᖔᑦ 
ᐊᑭᓕᑦᑕᐅᖃᑦᑕᕆᐋᖃᓂᖓ, ᕿᒻᒥᖃᕈᓐᓇᑦᑎᑕᐅᒻᒪᖔᑕᓗᓂ, ᐊᓯᒃᑲᓐᓂᖏᓐᓂᓪᓗ. 

● ᓇᓗᓇᐃᓗᒍ ᖃᓄᑎᒋᐅᓂᖓ ᐃᑲᔪᑦᑕᐅᒍᑎᖓᑕ ᐱᒐᔅᓴᐅᑎᑕᐅᓂᖓ ᑖᔅᓱᒧᖓ ᐃᒡᓗᖃᑦᑎᑦᑎᒍᑎᒧᑦ 
ᐱᔭᐅᒍᓐᓇᑦᑎᑕᐅᔪᒧᑦ. ᑐᑭᓕᐅᑎᓗᒍ, ᓇᔪᑦᑕᐅᔪᒥ ᐃᑲᔪᑎᐅᑎᑕᐅᔪᓂᒃ 24/7 ᐱᔭᐅᑎᑦᑎᒍᓐᓇᓪᓗᓂ 
ᐃᓚᒃᑲᓂᖓᓂᒃ ᐊᒻᒪᓗ ᐋᓐᓂᐊᓱᑦᑕᐅᓂᒻᒧᑦ ᐃᑲᔪᕈᑎᓂᒃ, ᑕᐃᒃᑯᐊᓗ “high” (ᐊᑭᑐᔪᐋᓗᒐᔭᓪᓗᑎᒃ). ᑕᐃᒪᓕ 
ᐃᒡᓗ ᐊᑭᑐᓗᐋᖏᑉᐸᑦ ᑲᑎᒻᒪᔪᓃᕝᕕᒃ, ᐱᔭᐅᒍᓐᓇᑦᑎᑕᐅᔪᑦ ᐃᑲᔪᑦᑕᐅᒍᑏᑦ “none” (ᐱᑕᖃᕋᔭᖏᒻᒪᑕ). 

ᐃᒡᓗᖃᑦᑎᑦᑎᒍᑎᑦ ᐱᓕᕆᒋᐊᕈᑎᔅᓴᐃᑦ ᓈᓴᑦᑕᐅᓯᒪᓂᖏᑦ ᓇᓗᓇᐃᑦᑕᐅᓯᒪᕗᑦ ᐃᒻᒥᒃᑰᖓᓂᖅ C−ᒥ. 

ᓯᕗᓪᓕᐅᑎᒋᐊᖃᑦᑐᓕᐅᓐᓂᖅ ᐊᒻᒪᓗ ᓇᒻᒪᒋᓗᓂᐅᒃ ᐱᒐᔅᓴᐅᑎᑕᐅᔪᖅ 
ᐃᒡᓗᖃᑦᑎᑦᑎᒍᑎ 
ᐃᖃᓗᐃᑦ ᐊᑎᖏᑎᒍ ᑎᑎᖅᑕᐅᓯᒪᓂᖏᑦ (BNL) ᓇᒻᒪᒋᓗᓂᐅᒃ ᐃᑲᔪᕈᑎᒋᔭᐅᒍᒪᔪᖅ ᐊᒻᒪᓗ 
ᐃᒡᓗᖃᑦᑎᑦᑎᒍᑎᒋᔭᐅᒍᓐᓇᑦᑐᑦ, ᐱᒐᔅᓴᐅᓕᑐᐊᑉᐸᑕ, ᓯᕗᓕᐅᑎᒋᐊᖃᑦᑐᓕᐊᕆᔭᐅᓯᒪᓗᓂ ᓇᒻᒪᖁᓪᓗᒍ ᐃᓄᒻᒧᑦ 
ᐅᕝᕙᓘᓐᓃᑦ ᐃᒪᒌᓄᑦ ᐊᔅᓱᐋᓗᒃ ᐱᔭᐅᒋᐊᖃᓚᕆᓂᖓᓄᑦ. 

ᑕᐃᒪᐃᑎᒍᓪᓕ, ᐃᖃᓗᐃᑦ ᓯᕗᓕᐅᑎᒋᐋᖃᑦᑐᓕᐅᓲᖑᒻᒪᑕ ᐃᓄᓐᓂᒃ ᐊᖏᕐᕋᖃᕈᓐᓃᑦᑐᓂᒃ ᐊᒻᒧᐊᑉᐸᓪᓕᐋᓯᒪᔪᓂᒃ 
ᐊᔅᓱᐋᓗᑦᑐᓄᑦ ᑎᑎᖅᑖᕆᔭᐅᓯᒪᔪᓂᑦ. ᑕᐃᒪᐃᒃᑲᓗᐊᑦᑎᓪᓗᒍ, ᑕᒪᓐᓇ ᑐᑭᖃᖏᒻᒪᑦ ᑕᐃᓐᓇ ᐃᓄᒃ ᖁᕝᕙᓯᑦᑐᐋᓗᒻᒥᒃ 
ᑎᑎᖅᑖᔅᓯᒪᔪᖅ ᓯᕗᓕᐅᑎᔭᐅᒋᐋᖃᓕᑦᑎᑕᐅᒋᐋᖃᓕᓂᖓᓂᒃ; ᐊᓯᖏᓐᓂᒃ ᐱᑕᖃᒻᒥᒻᒪᑦ ᐊᑐᑦᑕᐅᒋᐋᖃᕋᔭᑦᑐᓂᒃ 
ᐊᔅᓱᐋᓗᕈᓐᓃᑦᑎᑦᑎᒐᔭᑦᑐᓂᒃ ᓯᕗᓕᐅᑎᔭᐅᒋᐊᖃᓂᖓᓄᑦ ᐃᓱᒪᓕᐅᕈᑎᓂᑦ.  

ᓇᔪᖅᑕᐅᖏᑦᑑᑉ ᐊᔾᔨᓪᓗᐊᖓ ᐊᒻᒪᓗ ᐱᔭᐅᖔᑦᑎᑕᐅᓂᒻᒧᑦ ᐊᑐᐋᒐᖅ ᑕᐃᒪᓐᓇ ᑕᑯᔅᓴᐅᑎᑦᑎᒻᒪᑦ ᐃᒻᒥᒃᑰᖓᓂᖅ E−ᒥ 
ᐅᖃᐅᓯᖃᒻᒪᑦ ᐱᓕᕆᒍᑎᓕᐋᕆᔭᐅᓯᒪᓂᖓᑕ ᐱᓕᕆᐊᕆᔭᐅᒍᑎᖓ ᐱᒍᓐᓇᑦᑎᑕᐅᒐᔭᑦᑐᒧᑦ ᐃᓄᓐᓄᑦ ᐊᒻᒪᓗ ᐃᓚᒌᓄᑦ 
ᐊᖏᕐᕋᖃᕈᓐᓃᑦᑐᓄᑦ ᐱᔭᐅᒍᓐᓇᑦᑐᓄᑦ ᐃᒡᓗᖃᑦᑎᑦᑎᒍᑎᒥᒃ ᐱᔭᐅᒍᓐᓇᑦᑐᒥᑦ. ᑐᑭᓯᓇᔅᓯᑎᑕᐅᑦᑎᐋᔅᓯᒪᓕᓪᓗᑎᒃ, 
ᑕᐃᒫᓗᐊᖃᑎᒌᓐᓂᖅ, ᐊᒻᒪᓗ ᐋᖅᑭᒍᑎᓯᒪᓗᓂ ᑎᑭᐅᑎᓯᒪᓂᖓᓄᑦ ᐊᖏᕐᕋᒥ ᐊᑐᐊᑦᑕᐅᖁᔭᐅᔪᓂᑦ. ᐊᑐᕈᒥᓇᑦᑎᑦᑎᒻᒪᑦ 
ᑕᐃᒫᓪᓗᐊᖃᑎᒌᓂᒻᒥᒃ, ᑐᑭᓯᓇᑦᑎᐊᓂᒻᒥᒃ, ᐱᓕᕆᖃᑎᒌᓐᓂᒻᒥᒃ, ᐃᓕᖅᑯᓯᒻᒥᒃ ᐊᑦᑕᓇᑦᑎᑦᑎᖏᓪᓗᓂ ᐊᒻᒪᓗ 
ᐃᑲᔪᖅᑕᐅᑎᑉᐸᒃᑐᒥᒃ ᐃᑉᐱᒍᓱᑦᑎᐊᓂᒻᒥᒃ ᐊᒻᒪᓗ ᒪᓕᑦᑕᐅᖁᔭᐅᔪᓂᒃ ᐱᓕᕆᐊᖃᓪᓗᐋᑕᑦᑐᓂ ᑕᐃᒫᑦᑎᐊᓪᓗᓂ 
ᐱᔭᐅᒍᓐᓇᑦᑎᑦᑎᓂᒻᒥᒃ ᐃᒡᓗᖃᑦᑎᑦᑎᒍᑎᒥᒃ, ᐃᑉᐱᒍᓱᑦᑎᐊᑦᑐᓂ ᐃᑲᔪᑦᑕᐅᑎᑉᐸᑦᑑᑉ ᐊᐅᓚᑦᑎᔨᐅᕕᖃᕈᓐᓇᓐᓂᖓᓂᒃ, 
ᖃᐅᔨᒪᔪᑎᔅᓴᑦ ᐸᕝᕕᓴᑦᑕᐅᓂᐅᓴᖏᓪᓗᑎᒃ ᐊᒻᒪᓗ ᓄᓇᓕᒃ ᓵᑕᔅᓴᐅᒍᓐᓇᓪᓗᓂ. 

ᐲᔅᓯᓂᖅ ᐃᓄᓐᓂᒃ ᐅᕙᙵᑦ ᐊᑎᖏᑎᒍ ᑎᑎᖅᑕᐅᓯᒪᓂᖏᑦ (BNL) 
ᐃᓄᐃᑦ ᑕᐃᒃᑯᐊ ᐅᑯᓇᓃᑎᑕᐅᕙᓚᐅᑦᑐᑦ ᐊᑎᖏᑎᒍ ᑎᑎᖅᑕᐅᓯᒪᓂᖏᑦ (BNL) ᐲᑦᑕᐅᓲᖑᒪᑕ ᑕᕝᕙᖓᑦ 
ᑎᑎᖅᓯᒪᔪᓂᑦ ᖃᐅᔨᒪᔭᐅᑉᐸᑕ ᐃᒪᓐᓇᐅᑎᑕᐅᓂᖏᓐᓂᒃ: 

● ᐊᓯᕈᓂᐅᓴᖏᓪᓗᑎᒃ ᐃᒡᓗᖃᑦᑎᑕᐅᓕᑉᐸᑕ 
● ᐃᓅᔪᓐᓃᖅᑐᖅ 
● ᐊᖏᔅᓯᒪᒍᓃᑉᐸᑕ ᑐᓴᐅᒪᔭᐅᔾᔪᑎᖏᓐᓄᑦ ᐱᖃᓯᐅᑎᔭᐅᓯᒪᓂᖏᓐᓂᒃ ᐅᑯᓇᓂ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ 

ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS) 

ᐅᑯᓇᓃᑦᑐᑦ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS), 
ᑐᖁᖓᔪᖅ ᐃᓄᒃ ᓇᓗᓇᐃᑦᑕᐅᓯᒪᓲᖑᒻᒪᑦ ᑎᑎᕋᑦᑎᐊᔅᓯᒪᓕᑦᑎᓪᓗᒋᑦ ᐃᑲᔪᑦᑕᐅᑎᑉᐸᒃᑑᑉ 
ᐱᑕᖃᕆᐊᖃᓪᓚᕆᓐᓂᖏᑦ ᐊᒻᒪᓗ ᐊᓯᕈᓪᓗᒋᑦ ᐃᑲᔪᑦᑕᐅᑎᑉᐸᒃᑐᑉ ᖃᓄᐃᓕᖓᓂᖓ “Deceased” 
(ᑐᖁᖓᓂᕋᑦᑕᐅᓕᓪᓗᓂ). 

 

ᐅᑯᓇᓃᑦᑐᑦ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS), 
ᐃᒡᓗᖃᑦᑎᑕᐅᔪᖅ ᐃᓄᒃ ᓇᓗᓇᐃᑦᑕᐅᑉᐸᑦ ᑖᔅᓱᒪ ᐃᒡᓗᖃᑦᑎᑕᐅᒍᑎᖓᖃ ᖃᓄᐃᓕᖓᓕᓐᓂᖓᓄᑦ. 
ᑕᒪᓐᓇ ᐊᖑᒻᒪᑎᓕᑦᑎᑕᐅᒋᐋᕈᓐᓇᒻᒪᑦ ᒪᑯᑎᒎᓇ ᐃᒡᓗᖃᑦᑎᑦᑎᒍᑎᓂ ᖃᓄᐃᓘᖃᑦᑕᔅᓯᒪᓂᖓᓂ. 
ᑕᐃᔅᓱᒪᓂ ᐃᑲᔪᑦᑕᐅᑎᑉᐸᑦᑐᖅ ᐃᒡᓗᖃᓕᑦᑐᒥᓂᐅᑉᐸᑦ, ᐃᓚᓕᐅᑎᓗᒍ ᓄᑖᖅ ᐃᒡᓗᖃᑦᑎᑦᑎᓂᒻᒧᑦ 
ᐃᓕᖅᑯᓯᕆᔭᐅᖃᑦᑕᔅᓯᒪᔪᒧᑦ ᑎᑎᕋᒃᓯᒪᔪᓄᑦ “Housing Type” (ᐃᓗᖃᑦᑎᑕᐅᒍᑎᖓᑕ 
ᖃᓄᐃᑦᑑᓂᖓᓂᑦ) ᒪᓕᒡᓗᒍ ᖃᓄᐃᑦᑐᒥᒃ ᐃᒡᓗᖃᑦᑎᑕᐅᓕᓐᓂᖓ ᓇᔪᓕᓪᓗᓂᐅᒃ ᒫᓐᓇ. 
ᐃᒪᓐᓇᐅᓚᕆᑦᑎᒐᓱᐊᓗᒍ ᐱᒋᐊᕕᒋᔭᖓ ᐅᓪᓗᖓ ᑎᑎᕋᔅᓯᒪᔪᓅᑦᑕᔪᖅ ᓇᓚᐅᑦᑎᑦᑎᐋᓪᓗᓂ. 
ᐊᒻᒪᓗᑦᑕᐅᖅ, ᐊᖑᒻᒪᑎᓕᑦᑎᑕᐅᓗᑎᒃ ᖃᓄᐃᑦᑐᑐᐃᓐᓇᐃᑦ ᐃᒡᓗᖃᑦᑎᑦᑎᒍᑎᒋᔭᐅᓯᒪᔪᓄᑦ 
ᐃᓕᖅᑯᓯᕆᔭᐅᖃᑦᑕᔅᓯᒪᔪᑦ ᑎᑎᕋᒃᑕᐅᓯᒪᓂᖏ ᓇᓗᓇᐃᔅᓯᖁᓪᓗᒋᑦ ᑕᐃᒃᑯᐊ ᐊᑐᕈᓐᓃᓐᓂᖏᓐᓂᒃ. 

ᑕᐃᒪᓕ ᐃᓄᒃ ᐅᕝᕙᓘᓐᓃᑦ ᐃᒡᓗᒥᐅᖃᑎᒌᑦ ᐱᑕᖃᖏᑉᐸᑕ ᐅᕝᕙᓘᓐᓃᑦ ᐅᖃᕕᐅᒍᓐᓇᖏᑉᐸᑕ ᐃᓗᐊᓂ 90 ᐅᓪᓗᓂ 
ᐅᕝᕙᓘᓐᓃᑦ ᐅᖓᑖᓂ; ᐅᕝᕙᓘᓐᓃᑦ ᐊᐅᓪᓚᓗᑎᒃ ᓅᑦᑐᒥᓂᐅᑉᐸᑕ, ᐲᑦᑕᐅᓯᒪᓕᑲᐃᓐᓇᕋᔭᑦᑐᑦ ᑕᕝᕙᖓᑦ ᐊᑎᖏᑎᒍ 
ᑎᑎᖅᑕᐅᓯᒪᓂᖏᓐᓂᑦ (BNL) ᐃᒪᓐᓇᐃᓕᖓᓗᑎᒃ “Inactive” (ᐊᑐᖏᑦᑐᖅ). 

ᐅᑯᓇᓃᑦᑐᑦ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS), 
ᐃᑲᔪᑦᑕᐅᑎᑉᐸᒃᑐᑦ ᐃᒻᒥᓂᑦ ᐋᖅᑭᒍᑎᑉᐸᑕ “Inactive” (ᐊᑐᖏᑦᑐᖅ) ᑭᖑᓂᖓᒍᑦ 90 ᐅᓪᓗᓂ 
ᐊᓂᒍᑦᑐᒥᓂᐅᓗᓂ ᑕᐃᒪᙵᑦ ᐅᓪᓗᖏᓐᓂ ᒫᓐᓇᕋᑖᖑᓚᖑᔪᓂ ᐊᑑᑎᖃᖃᑦᑕᓚᐅᑦᑎᓪᓗᒍ. 

ᑕᐃᒪᓕ ᐃᓄᒃ ᐅᕝᕙᓘᓐᓃᑦ ᐃᓚᒋᑦ ᖃᓄᐃᓕᖓᓂᖏᒃ ᐊᓯᕈᑦᑐᒥᓂᐅᑉᐸᑕ, ᖃᓄᐃᓕᖓᓂᖏᑦ ᐅᑎᑦᑎᑕᐅᒐᔭᑦᑐᑦ 
ᐊᑐᓪᓚᕆᑦᑐᓄᑦ ᑎᑎᖅᓯᒪᔪᓄᑦ. 

ᐅᑯᓇᓃᑦᑐᑦ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS), 
ᐊᑐᖏᑦᑐᖅ ᐃᑲᔪᑦᑕᐅᑎᑉᐸᒃᑐᖅ “Active” (ᐊᑐᓕᑦᑐᒥᓂᐅᑉᐸᑦ) ᐱᔪᒥᓂᐅᑉᐸᑕ ᓄᑖᒥᒃ ᐱᔨᔅᓯᕈᑎᒥᒃ, 
ᓲᕐᓗ ᒪᑯᓂᖓ ᐃᓂᒃᓴᓕᐅᑦᑕᐅᓗᓂ ᓇᔪᒐᒻᒥ ᐃᒡᓕᖃᕈᓐᓇᖅᓯᓗᓂ ᐅᕝᕙᓘᓐᓃᑦ ᐱᔪᒥᓂᐅᓕᑉᐸᑦ 
ᓂᐅᕕᐋᖑᔪᓄᑦ ᐊᒻᒪ ᐱᔨᔅᓯᕈᑎᓄᑦ ᑮᓇᐅᔭᑦᑖᑦᑎᑕᐅᓗᓂ. 

ᐃᖅᑲᒃᑐᐃᕕᒻᒥ ᑲᑎᒪᒍᑎᒋᔭᐅᔪᖅ 
ᐃᒪᓇᐅᑐᐄᓐᓇᕆᐊᖃᒻᒪᑦ ᐃᖅᑲᑦᑐᐃᕕᒃᑰᑦᑎᑕᐅᔪᖅ ᑕᐃᒃᑯᐋ ᐃᓚᖏᑦ ᐃᓄᐃᑦ ᖁᕝᕙᓯᑦᑐᐊᓗᒥᒃ ᐊᔅᓱᐋᓗᑦᑐᑦ 
ᐊᖏᕐᕋᖃᙱᓐᓇᓂᐅᓴᒻᒪᑕ ᐊᑯᓂᐋᓗᒃ, ᐊᒻᒪᓗ ᖄᖏᑦᑕᐅᖃᑦᑕᐃᓇᓲᖑᓪᓗᑎᒃ ᐃᒡᓗᖃᑦᑎᑦᑎᒍᑎ 
ᓇᓖᕋᑦᑕᐅᒍᓐᓇᓂᖏᓄᑦ. ᑕᒪᓐᓇ ᑕᐃᒪᐃᓕᒍᓐᓇᒻᒪᑦ ᐊᒥᓱᓂᒃ ᐱᔾᔪᑎᖃᓪᓗᓂ: 

● ᑕᐃᓐᓇ ᐃᓄᒃ ᐃᓱᒪᒋᔭᐅᒻᒪᑦ ᖁᕝᕙᓯᓗᐋᑐᐊᓗᓂᖓᓂᒃ ᐱᒋᐊᖃᓂᖓᓄᑦ ᐱᔭᐅᒍᓐᓇᑦᑐᒥᒃ 
ᐃᒡᓗᖃᑦᑎᑦᑎᒍᑎᒥᒃ ᐱᔭᐅᒍᓐᓇᑦᑐᒥᒃ(ᓂᒃ); 

● ᐱᔨᔅᓯᕈᑎᓂᒃ ᐱᔭᐅᑎᑦᑎᕙᑦᑐᑦ ᓂᕈᐋᔅᓯᖃᑦᑕᐃᓇᒪᑕ ᑕᐃᔅᓱᒥᖓᐅᖏᑦᑐᖅ ᐃᓄᒻᒥᒃ ᑕᐃᓐᓇ ᐃᓄᖅ 
ᑎᑎᖅᓯᒪᔪᓃᖃᑕᐅᑎᓪᓗᒍ ᖁᓪᓕᑉᐋᓂ 3−ᓂ ᓯᕗᓪᓕᐅᑎᔭᐅᒋᐋᓕᓐᓂ ᑕᐃᔅᓱᒧᖓ ᐃᒡᓗᒧᑦ; 

● ᐃᓄᒃ ᐱᓯᒪᖏᑦᑐᖅ ᐱᔭᐅᓯᒪᒋᐋᓕᓐᓂᒃ ᑎᑎᕋᔅᓯᒪᔪᖁᑎᓂᒃ; 
● ᐃᓄᒃ ᐊᑯᓂᐋᓗᒃ ᐊᖏᕐᕋᖃᖏᑦᑐᖅ ᑭᓯᐊᓂ ᐱᔭᕇᔅᓯᒍᒪᖏᓪᓗᓂ ᓄᓇᕗᑦ 

ᐱᓂᕐᓗᒃᑕᐅᑐᐄᓐᓇᕆᐋᖃᕐᓂᖏᓐᓂᒃ ᖃᐅᔨᓴᖅᓯᓂᖅ (NUVAT) ᖃᐅᔨᓴᔅᓯᒍᑎᓂᒃ; 
● ᐃᓄᒃ ᓇᓕᐋᓄᕋᑐᐃᓐᓇᑦᑐᖅ ᐱᔭᐅᕙᓪᓗᓂ ᐊᓂᑎᑕᐅᕙᓪᓗᓂᓗ ᐋᖅᑭᔅᓯᕕᒻᒥᑦ ᐃᒡᓗᓂᑦ; 
● ᐊᓯᖏᑦ ᐱᔾᔪᑎᒋᔭᐅᒍᓐᓇᑦᑐᑦ ᐊᑐᑐᐃᓐᓇᕆᐊᖃᒻᒥᒻᒪᑕ. 

ᐃᒻᒥᓂᔅᓱᑦᑐᑦ ᐊᔅᓱᐋᓗᒃ ᐱᒋᐊᖃᓪᓚᕆᑦᑐᑦ ᑲᔪᓯᖏᓂᐅᓴᑐᐃᓐᓇᓂᔅᓴᐅᒻᒪᑕ ᐃᒡᓗᖃᑦᑎᑕᐅᑎᓪᓗᒋᑦ ᐊᒻᒪᓗ 
ᐊᖏᕐᕋᖃᕈᓐᓃᒃᑲᓂᑐᐃᓐᓇᓲᖑᓪᓗᑎᒃ ᕿᓚᒥᐋᓗᑦ. ᑖᔅᓱᒪᓂ ᑎᑎᕋᔅᓯᒪᓂᖓᓂ, ᑐᑭᓯᓇᔅᓯᑎᑕᐅᒍᓐᓇᒻᒪᑦ 
ᐊᐅᓪᓛᓐᓂᐅᓗᓂ ᐃᒡᓗᖃᑦᑎᑦᑎᒍᑎᒧᑦ ᐊᒻᒪᓗ ᐃᒡᓗᖃᑦᑎᑕᐅᓕᒻᒥᓗᓂ ᑐᖔᓂᑐᓂᒃ ᐊᑐᐅᓯᒻᒥᒃ ᑕᖅᑭᒻᒥ 
ᐊᑲᐅᙱᓕᐅᕈᑎᒋᓚᐅᑦᑕᖓᓂᒃ ᐊᑲᐅᙱᓕᐅᕈᑎᖃᓕᒃᑲᓂᑐᐃᓐᓇᒻᒥᓗᓂ ᐊᖏᕐᕋᖃᕈᓐᓃᓪᓗᓂ. 

ᑕᐃᔅᓱᒪᓂ ᐃᓄᒃ ᐅᕝᕙᓘᓐᓃᑦ ᐃᒡᓗᒥᐅᖃᑎᒌᑦ ᐱᑎᑕᐅᖃᑦᑕᓪᓗᑎᒃ ᐃᒡᓗᖃᑦᑎᑦᑎᒍᑎᓂᒃ ᐱᔾᔪᑎᔅᓴᓂᒃ 5 ᐅᕝᕙᓘᓐᓃᑦ 
ᐊᒥᓱᐄᔅᓱᓂᔅᓴᐅᓗᑎᒃ, ᐅᕝᕙᓘᓐᓃᑦ ᐅᑎᑐᐃᓐᓇᒻᒥᓗᑎᒃ ᐊᖏᕐᕋᖃᖏᓐᓂᒻᒧᑦ ᑭᖑᓂᖓᒍᑦ ᑲᔪᓯᒍᓐᓇᖏᓪᓗᑎᒃ 
ᐃᒡᓗᖃᑦᑎᑕᐅᒐᓱᓚᐅᕋᓗᐋᑦᑎᓪᓗᒋᑦ 3−ᖓᓐᓂ ᐱᑎᑕᐅᓗᑎᒃ, ᐃᖅᑲᒃᑐᐃᕕᒻᒥ ᑲᑎᒪᒍᑎᒋᔭᐅᔪᖅ ᐊᓯᕈᑦᑕᐅᑎᓪᓗᒍ. 
ᑖᓐᓇ ᐃᖅᑲᒃᑐᐃᕕᒻᒥ ᑲᑎᒪᒍᑎᒋᔭᐅᔪᖅ ᐱᖃᓯᐅᔾᔨᒻᒪᑦ ᑭᒡᒐᑦᑐᐃᔪᓂᒃ ᐃᓘᓐᓇᖏᓐᓃᙵᑦᑐᓂᒃ ᐱᔨᔅᓯᕈᑎᓂᒃ 
ᐱᔭᐅᑎᑦᑎᒐᑦᑐᓂᑦ ᐃᑲᔪᑦᑐᓂᒃ ᐃᑲᔪᑦᑕᐅᑎᑉᐸᑦᑐᓂᒃ, ᐃᓚᒋᔭᐅᓪᓗᑎᒃ ᐃᓘᓐᓇᑎᒃ ᐃᒡᓗᖃᑦᑎᑦᑎᒍᑎᓂᒃ 
ᐱᔭᐅᑎᑦᑎᔨᐅᕙᑦᑐᑦ ᑕᐃᒃᑯᐊ ᐃᒡᓗᖁᑎᖃᒃᑐᑦ ᐃᓅᑉ ᐱᒍᓐᓇᕋᔭᙳᐋᑦᑕᖏᓐᓂᒃ. 

ᐃᖅᑲᒃᑐᐃᕕᒻᒥ ᑲᑎᒪᒍᑎᒋᔭᐅᔪᖅ ᐊᓯᕈᑦᑕᐅᖔᕈᓐᓇᒻᒪᑕ ᐊᑲᐅᙱᓕᐅᕈᑎᑕᖃᓕᑐᐋᑉᐸᑦ ᐋᖅᑭᑦᑕᐅᒐᓱᒋᐋᓕᒻᒥᒃ. 
ᑕᒪᒃᑯᐊ ᐱᖃᓯᐅᔾᔨᒍᓐᓇᒪᑕ: 

● ᐃᒡᓗᖃᑦᑎᑕᐅᔪᖃᒻᒪᑦ ᐃᓚᖓᓐᓂ ᐃᒡᓗᖃᑦᑎᑦᑎᒍᑎᒥᒃ ᐱᔭᐅᑎᑦᑎᖃᑦᑕᑦᑐᒧᑦ ᐊᒻᒪᓗ ᖁᔅᓴᓇᑦᑐᒦᓕᑦᑐᑎᒃ 
ᐊᓯᐅᔨᑐᐃᓐᓇᕆᐊᖃᓕᓐᓂᖏᓄᑦ ᐃᒡᓗᒋᔭᖓᓐᓂᑦ; 

● ᐃᓄᒃ ᐋᓐᓂᐊᕕᒻᒦᑎᓪᓗᒍ ᐅᕝᕙᓘᓐᓃᑦ ᐊᓄᓪᓚᔅᓰᕕᒻᒦᑎᓪᓗᒍ ᐊᓂᑎᑕᐅᒍᓐᓇᒪᑕ ᐊᖏᕐᕋᖃᖏᑑᓕᓪᓗᑎᒃ; 
● ᐃᑭᑦᑐᖃᓚᐅᒻᒪᑦ ᐃᓂᔅᓴᖃᕈᓐᓃᑦᑎᑦᑎᓪᓗᓂᓗ ᐊᒥᓱᑲᓪᓛᓗᓐᓂᒃ ᐃᓅᓐᓂᒃ ᐊᑕᐅᑦᑎᒃᑰᑦᑐᓂᒋᑦ; 
● ᖃᓄᐃᑦᑐᑐᐃᓐᓇᐃᑦ ᐊᓯᖏᑦ ᐱᓕᕆᐋᕆᔭᐅᒐᓱᒋᐋᓕᑦ ᑕᐃᒃᑯᐊ ᐱᕚᓪᓕᑦᑎᑕᐅᒍᓐᓇᑦᑐᑦ ᓄᓇᓕᒻᒥ 

ᐱᓕᕆᖃᑎᒌᑦᑐᓄᑦ ᐃᖅᑲᓇᐃᔭᖃᑎᒌᓪᓗᑎᒃ ᑲᑐᔾᔨᔪᓄᒃ. 

ᐋᖅᑭᑦᑕᐅᒐᓱᐋᒻᒪᑦ ᐃᖅᑲᒃᑐᐃᕕᒻᒥ ᑲᑎᒪᒍᑎᒋᔭᐅᔪᖅ ᐱᓕᕆᖃᑎᒌᒍᑕᐅᒐᓱᐊᓪᓗᓂ ᐸᕐᓇᖃᑎᒌᒍᑎᒥᒃ 
ᐋᖅᑭᒍᑎᓂᐊᓪᓗᓂ ᕿᓚᒻᒥᐅᓛᕆᒍᓐᓇᑦᑕᖓᒍᑦ ᐊᑐᐋᓪᓗᓂ ᐊᓯᕈᑦᑕᐅᓂᐅᓴᖏᑦᑐᒥᒃ ᐃᒡᓗᖃᑦᑎᑕᐅᒍᑎᑖᖁᓪᓗᒍ 
ᑖᓐᓇ ᐃᓄᒃ. ᐃᓄᒃ ᐅᕝᕙᓘᓐᓃᑦ ᐃᓚᒌᑦ ᓇᓗᓇᐃᑦᑕᐅᓯᒪᓕᒻᒪᑕ ᐃᓚᒋᔭᐅᓂᖏᓐᓂᒃ ᖁᕝᕙᓯᓛᖑᓪᓗᑎᒃ 
ᓯᕗᓕᐅᑎᔭᐅᒋᐋᓕᑦ ᐃᓅᖃᑎᒋᑦ ᐃᒡᓗᖃᑦᑎᑕᐅᒋᐋᓕᑦ ᓄᓇᓕᒻᒥ, ᐊᒻᒪᓗ ᑕᒪᓐᓇ ᐱᓕᕆᔾᔪᑎ ᐱᓕᕆᐋᖃᕈᓐᓇᕋᓂ 
ᑖᒃᑯᓂᖓ. ᐊᓱᐃᓪᓛᒃ ᖃᓄᐃᓘᑦᑐᖃᓪᓗᓃ ᐱᓕᕆᔪᖃᕈᓐᓇᔅᓯᕚ? 

ᑖᔅᓱᒪᓂ ᐃᖅᑲᒃᑐᐃᕕᒻᒥ ᑲᑎᒪᒍᑎᒋᔭᐅᔪᖅ, ᐱᔨᔅᓯᕈᑎᒥᒃ ᐱᔭᐅᑎᑦᑎᓲᑦ ᑲᔪᖏᔅᓴᑦᑕᐅᕗᑦ ᐃᓱᒪᒍᓐᓇᖁᓪᓗᒋᑦ 
ᐋᖅᑭᓪᓗᐊᔅᓯᒐᓱᐋᓪᓗᑎᒃ ᐊᒻᒪᓗ ᐃᖅᑲᓇᐃᔭᖃᑎᒌᓪᓗᑎᒃ. ᐆᑦᑑᑎᒋᓗᒍ: 

● ᑕᐃᒪᓕ ᐃᒡᓗᖃᑦᑎᑦᑎᒍᑎᒥᒃ ᐱᔭᐅᑎᑦᑎᓱᖅ ᐱᔭᐅᑎᑦᑎᒍᓐᓇᓂᖏᑉᐸᑦ ᓈᒻᒪᑦᑐᒥᒃ ᐃᑲᔪᕈᑎᒥᒃ ᐃᑲᔪᕋᓱᐋᓪᓗᓂ 
ᐃᓄᒻᒥᒃ ᐃᒡᓗᖃᐃᓐᓇᑦᑎᑕᐅᖁᓪᓗᒍ, ᐃᒪᓐᓇᐅᒍᓐᓇᕆᕚ ᐊᓯᐋᓄᑦ ᐱᔨᔅᓯᕈᑎᒥᒃ ᐱᔭᐅᑎᑦᑎᓲᖅ 
ᐱᔭᐅᑎᑦᑎᒍᓐᓇᕆᕚ ᐃᓚᒃᑲᓂᖏᓐᓃᒃ ᐃᑲᔪᕈᑎᓃᒃ? 

● ᑕᐃᒪᓕ ᐃᓄᒃ ᐱᓯᒪᖏᑉᐸᑦ ᐱᓯᒪᒋᐋᖃᑦᑎᑕᐅᔪᒥᒃ ᑭᓇᐅᓂᖓᓄᑦ ᓇᓗᓇᐃᕈᑎᒥᒃ, ᑭᓇᒥᑭᐋᖅ 
ᐃᑲᔪᑦᑐᖃᕈᓐᓇᑉᐹ ᑕᐃᓐᓇ ᐃᓄᒃ ᑭᓇᐅᓂᕋᓐᓂᒻᒥᓂᒃ ᐅᖃᑦᑎᓪᓗᒍ ᓇᓗᓇᐃᔅᓯᒍᓐᓇᑎᑐᒥᒃ 
ᑖᓐᓇᓚᕆᐅᓂᖓᓃᒃ? ᑕᐃᒪᓕ ᑕᒪᓐᓇ ᓈᒻᒪᖏᑉᐸᑦ, ᖃᓄᐃᓘᕆᐊᑐᖃᕈᓐᓇᑉᐹ ᓱᑲᓂᔅᓴᐅᓕᑦᑎᑕᐅᖁᓪᓗᒍ 
ᐱᓕᕆᓂᕆᔭᐅᔪᖅ ᐱᒐᓱᐋᑦᑐᒧᑦ ᕿᓇᐅᒪᒐᒻᒥ ᓇᓗᓇᐃᕈᑎᒦᒃ? 

● ᑕᐃᒪᓕ ᐃᒡᓗᖃᑦᑎᑦᑎᒍᑎ ᐊᑭᑐᓗᐋᑦᑐᐊᓘᑉᐸᑦ, ᐃᒡᓗᒥᐅᑕᐅᖃᑎᖃᓐᓂᒻᒥᒃ ᐋᖅᑭᒡᓯᒍᑎᒥᒃ 
ᐋᖅᑭᔅᓯᔪᖃᕈᓐᓇᑉᐹ? 

ᖃᐅᔨᒪᑎᑦᑎᒍᑎ ᑕᒪᓐᓇ ᐃᖅᑲᒃᑐᐃᕕᒻᒥ ᑲᑎᒪᒍᑎᒋᔭᐅᔪᖅ ᐱᓕᕆᖃᑎᒋᔭᐅᔪᑦ ᐱᓕᕆᒋᐋᕆᐋᓕᑦ ᑲᑎᒪᓂᒻᒥ 
ᐋᖅᑭᒍᑎᒥᒃ ᐱᓕᕆᐋᖃᓪᓗᐋᑕᓪᓗᑎᒃ ᐃᓱᒪᖏᑦ ᐋᖅᑭᔅᓯᒪᓗᑎᒃ. 

ᐃᖅᑲᒃᑐᐃᕕᒻᒥ ᑲᑎᒪᖃᑎᒌᒍᑎᖃᓐᓂᒻᒥᒃ ᓇᐃᓈᔅᓯᒍᑎ ᐊᒻᒪᓗ ᑐᑭᓯᓇᔅᓯᑎᑦᑎᒍᑎᖏᑦ:  http://bfzcanada.ca/wp-
content/uploads/Case-Conferencing-Overview-and-Examples.pdf   

http://bfzcanada.ca/wp-content/uploads/Case-Conferencing-Overview-and-Examples.pdf
http://bfzcanada.ca/wp-content/uploads/Case-Conferencing-Overview-and-Examples.pdf

ᐃᒻᒥᒃᑰᖓᓂᖅ A – ᓄᓇᓕᒻᒦᑦᑐᑦ ᐱᕕᐅᒍᓐᓇᑦᑐᑦ 

ᐅᖂᑕᖅ ᑲᑐᔾᔨᖃᑎᒌᑦ – ᐊᖑᑎᓄᑦ ᐊᖏᕐᕋᖃᖏᑦᑐᓄᑦ ᓇᔪᒐᖅ 

• ᐃᓂᖃᑦᑐᖅ ᐊᓪᓕᑉᐹᒥ ᓇᑎᖓᓂ 1077 ᐊᑭᓪᓕᖅ ᐊᑐᕆᐊᖓᓂ, ᑖᓐᓇ ᓇᔪᒐᖅ ᐃᓂᖃᑦᑎᑦᑎᒍᓐᓇᑦᑐᖅ 
ᑎᑭᐅᒪᔪᓂᒃ 30−ᓄᑦ ᐊᖑᑎᓂᒃ. 

• ᐊᑐᑦᑕᐅᖃᑦᑕᑦᑐᓂ 24/7−ᓂ ᐊᒻᒪᓗ ᓂᕆᔭᔅᓴᖃᑦᑎᑦᑎᓲᖑᓪᓗᓂ ᐊᒻᒪᓗ ᐃᑲᔪᓲᖑᓪᓗᓂ 
ᐱᓕᕆᔾᔪᑎᓕᐋᕆᓯᒪᔪᓂᒃ ᐃᑲᔪᑦᑕᐅᖁᓪᓗᒋᑦ ᐃᑲᔪᑦᑕᐅᑎᑉᐸᑦᑐᑦ ᐋᖅᑭᒍᑎᒐᓱᐋᑦᑎᓪᓗᒋᑦ 
ᐃᒡᓗᑖᕋᓱᐊᑦᑐᖃᓂᖓᓂ ᐃᒡᓗᖃᑦᑎᑎᒍᑎᓄᑦ ᐱᓕᕆᔾᔪᑎᒧᑦ, ᐃᓄᓕᒫᓂᒃ ᐃᒡᓗᖃᑦᑎᑦᑎᒍᑎᓂᒃ, ᐅᕝᕙᓘᓐᓃᑦ 
ᐊᓯᖏᓐᓂᒃ ᐃᒻᒥᓂᔅᓱᑦᑐᒧᑦ ᓇᔪᑦᑕᐅᒍᓐᓇᑦᑐᒥᒃ ᐋᖅᑭᒍᑎᔭᐅᒐᓱᐋᓂᖏᓐᓂ. 

• ᑖᓐᓇ ᖁᕝᕙᓯᑦᑐᒥᒃ−ᐊᐳᑦᑕᕈᑎᖃᒻᒪᑦ ᓇᔪᒐᖅ, ᑐᑭᖃᑦᑐᓂ ᐃᑲᔪᑦᑕᐅᑎᑉᐸᑦᑐᑦ ᐋᖓᔮᕆᐊᖃᖏᑦᑐᑦ ᐃᓯᑦᑎᓪᓗᒋᑦ. 
• ᖃᐅᔨᒋᐊᕐᕕᒋᓗᒋᑦ: 867-979-0266 | info@uquutaq.org | 1077 ᐊᑭᓪᓕᖅ ᐊᖅᑯᑎ 

ᐅᖂᑕᖅ ᑲᑐᔾᔨᖃᑎᒌᑦ – ᐊᐳᑦᑕᕈᑎᖃᓗᐊᖏᑦᑐᖅ ᓇᔪᒐᖅ 

• ᐃᓂᖃᒃᑐᖅ ᑕᐅᕙᓂ 534−ᒥ ᓂᐊᖁᙳᓯᐊᕆᐊᖅ ᐊᑐᕆᐊᖓᓂ, ᑖᓐᓇ ᓇᔪᒐᖅ ᐃᓂᖃᑦᑎᑦᑎᒍᓐᓇᒻᒪᑦ 
ᑎᒥᐅᒪᔪᓂᒃ 12−ᓄᑦ ᐊᖑᑎᓂᒃ ᐊᒻᒪᓗ 5−ᓂᒃ ᐊᕐᓇᓂᒃ. 

• ᐊᑐᑦᑕᐅᖃᑦᑕᕈᓐᓇᑦᑐᖅ ᐅᓐᓄᐋᑕᒪᑦ ᐱᒋᐊᓪᓗᓂ 8:00 ᐅᓐᓄᒃᑯᑦ ᑎᑭᓪᓗᒍ 8:00 ᐅᓪᓛᒧᑦ. 
• ᐊᒍᑦᑕᕈᑎᖃᓗᐋᖏᓐᓂᖓᓄᑦ, ᐱᒍᓐᓇᑦᑎᑦᑎᓲᖅ ᐃᒻᒥᓂᔅᓱᑦᑐᓂᒃ ᑕᐃᒃᑯᓂᖓ ᐋᖓᔮᑐᐃᓐᓇᕆᐋᓕᓐᓂᒃ 

ᐅᕝᕙᓘᓐᓃᑦ ᖃᐅᔨᒪᑦᑎᐋᕈᓐᓃᑦᑐᓂᒃ. 
• ᖃᐅᔨᒋᐊᕐᕕᒋᓗᒋᑦ: 867-979-1489 | info@uquutaq.org | 534 ᓂᐊᖁᙴᑦ ᐊᑐᕆᐊᖅ 

YWCA ᐊᒡᕕᒃ ᓄᓇᕗᑦ – ᕿᒫᕕᒃ 

• ᕿᒫᕕᒃ 24−ᓂᒃ ᐃᑲᕐᕋᓂ ᑐᐋᕕᓐᓇᔅᓯᔪᖃᑦᑎᓪᓗᒍ ᓇᔪᒐᐅᒻᒪᑦ ᐊᕐᓇᓄᑦ ᕿᑐᙵᖏᓐᓄᓪᓗ ᕿᒫᔪᓄᑦ 
ᐋᓐᓂᔅᓯᕆᓂᒻᒥᒃ. 

• 21−ᐃᒡᓕᖏᑦ ᓇᔪᒐᖅ (ᐃᓄᖃᕈᓐᓇᓪᓗᓂ 26−ᓂᒃ) ᐱᒐᔅᓴᐅᑎᑦᑎᒻᒪᑦ ᐊᔅᓱᕈᓐᓇᓗᐋᓕᑦᑎᓪᓗᒍ ᓄᖅᑲᑦᑎᑦᑎᓂᖅ 
ᐊᒻᒪᓗ ᖁᐋᔅᓵᔅᓯᒪᔪᓂᒃ ᐃᑲᔪᓐᓂᖅ. 

• ᖃᐅᔨᒋᐊᕐᕕᒋᓗᒋᑦ: 867-979-4500 | info@ywca-agvik.org 

YWCA ᐊᒡᕕᒃ ᓄᓇᕗᑦ – ᓯᕗᒻᒧᑦ ᐊᕐᓇᓄᑦ ᐊᖏᕐᕋᖃᖏᑦᑐᓄᑦ ᓇᔪᒐᖅ 

• ᐱᔭᐅᑎᑦᑎᓲᖑᒻᒪᑦ ᐃᒡᓗᖃᑦᑎᑦᑎᓪᓗᓂ ᐊᒻᒪᓗ ᐃᑲᔪᑦᑕᐅᓗᑎᒃ ᐊᕐᓇᐃᑦ ᕿᑐᙵᖏᓪᓗ ᐊᖏᕐᕋᖃᕈᓐᓃᑦᑐᓂᒃ. 
• ᑖᓐᓇ ᑎᓴᒪᓂᒃ ᐃᒡᓗᕈᓯᓕᒃ ᐃᒡᓗ ᓇᔪᑦᑕᐅᒍᓐᓇᒻᒪᑦ ᑎᑭᐅᒪᔪᓄᑦ 12−ᓄᑦ ᐊᖏᕐᕋᕆᔭᐅᓗᑎᒃ ᐊᒻᒪᓗ 

ᐱᒐᔅᓴᐅᑎᑦᑎᓪᓗᓂ ᐊᔪᐃᓐᓇᕈᔾᔨᓂᒻᒥᒃ ᐊᒻᒪᓗ ᐃᒻᒥᓂᔅᓱᓕᑦᑎᑕᐅᓂᒻᒥᒃ ᐃᑲᔪᕈᑎᖃᓪᓗᓂ. 
• ᖃᐅᔨᒋᐊᕐᕕᒋᓗᒋᑦ: 867-979-6900 | info@ywca-agvik.org 

ᓄᓇᕗᑦ ᒐᕙᒪᒃᑯᑦ – ᐊᖏᕐᕋᖃᖏᓂᒻᒥᒃ ᐱᒋᐊᑦᑎᑦᑎᒍᑏᑦ 

• ᐱᔭᐅᑎᑦᑎᓲᖑᒻᒪᑕ ᐊᒧᐃᓐᓇᕈᔾᔨᓂᒻᒥᒃ, ᐱᔭᐅᖔᑦᑎᑕᐅᔪᓂᒃ ᐊᒻᒪᓗ ᐊᑕᐅᓯᐅᓗᓂ ᑕᓐᓇᑑᖃᑎᒋᓗᒍ ᐃᑲᔪᓪᓗᒍ 
ᐊᖏᕐᕋᖃᖏᑦᑐᖅ ᐃᑲᔪᑦᑕᐅᑎᖃᑦᑕᑦᑐᖅ 

• ᐱᔭᐅᑎᑦᑎᓗᓂ ᐸᖅᑭᔅᓯᒍᑎᓂᒃ ᑲᑎᑕᐅᓯᒪᔪᓂᒃ ᓄᓇᕗᒻᒥᐅᓄᑦ ᓇᔪᒐᖃᑦᑐᓄᑦ ᐃᒡᓗᕋᓛᓕᐊᕆᓯᒪᔪᒥᒃ, ᓯᕐᓗᐋᒥᒃ, 
ᐃᒡᓗᕋᓛᓂᒃ ᐅᕝᕙᓘᓐᓃᑦ ᓇᔪᒐᒻᒥᒃ ᐊᑐᑦᑕᐅᒋᐋᖃᖏᑦᑐᒥᒃ ᐊᖏᕐᕋᕆᔭᐅᖏᓐᓇᓐᐋᓕᓪᓗᓂ ᐃᒡᓗᖃᑦᑎᑦᑎᒍᑎᒥᒃ.  

• ᐊᐅᓚᑦᑎᓗᓂ ᓴᐃᓕᑎᑕᐅᓂᒻᒥᒃ ᑐᔪᒻᒥᕕᒻᒥ ᓇᔪᒐᖃᓪᓗᑎᒃ ᐊᒻᒪᓗ ᐊᐅᓚᑉᐸᓪᓗᑎᒃ ᓄᓇᕗᒻᒥ ᓇᔪᒐᒻᒧᑦ 
ᐅᕝᕙᓘᓐᓃᑦ ᐊᖏᕐᕋᒧᑦ ᐊᑦᑕᓇᖏᓪᓗᓂ ᓇᔪᕋᔅᓴᐅᔪᒧᑦ. 

• ᖃᐅᔨᒋᐊᕐᕕᒋᓗᒋᑦ: 867-975-5223  



 
 

13 
 

 
 
 

ᐃᒻᒥᒃᑰᖓᓂᖅ B – ᐃᓚᒃᑲᓂᖏᑦ ᐱᔭᐅᒍᓐᓇᒥᔪᑦ  

ᖃᔪᖅᑐᕐᕕᒃ ᓄᓇᓕᒻᒥ ᓂᖀᓱᕕᒃ 

• ᐱᔭᐅᑎᑦᑎᓲᖑᓪᓗᓂ ᐊᑭᖃᖏᑦᑐᒥᒃ ᓄᓇᓕᒻᒥ ᐅᓪᓗᕈᒻᒥᑕᕈᑎᒥᒃ ᓇᒡᒐᔭᐅᒥ ᑎᑭᓪᓗᒍ ᑕᓪᓕᒻᒥᒻᒧᑦ ᐱᒋᐊᓪᓗᓂ 
11:30 ᐅᓪᓛᒥᒃ ᑎᑭᓪᓗᒍ 1:00 ᐅᓐᓄᓴᒧᑦ. 

• ᖃᐅᔨᒋᐊᕐᕕᒋᓗᒋᑦ: 867-979-4863 | info@qajuqturvik.ca | 655 ᒪᑦᑖᖅ ᓴᙳᖓᓂᖓ 

ᑐᑭᓯᒋᐊᕐᕕᒃ ᑲᑐᔾᔨᖃᑎᒌᖏᑦ 

• ᐱᒍᓐᓇᔅᓯᑎᑦᑎᓪᓗᓂ ᐃᒻᒥᓂᔅᓱᑦᑐᓂᒃ ᐱᓕᕆᑦᑎᐋᕈᓐᓇᓐᓂᒻᒥᒃ ᐱᕙᓪᓕᐊᑎᑦᑎᓂᒃᑯᑦ ᐊᒻᒪᓗ ᐃᓕᖅᑯᓯᒃᑯᑦ 
ᐃᓕᕆᔾᔪᑎᓂᒃ ᐊᑐᑦᑕᐅᓂᔅᓴᐅᑎᑦᑎᓪᓗᓂ ᓄᓇᓕᒻᒥ ᖃᓄᐃᖏᑦᑎᐊᓂᒻᒥᒃ. 

• ᐱᔨᔅᓯᑦᑕᐅᒍᑎᑦ ᐱᖃᓯᐅᔾᔨᕗᑦ ᐅᓪᓛᕈᒻᒥᑕᓂᒻᒥᒃ ᐊᒻᒪᓗ ᐅᓪᓗᕈᒻᒥᑕᓂᒻᒧᑦ ᐱᓕᕆᔾᔪᑎᓂᒃ, ᐅᐋᓴᐅᑎᐋᓗᓂᖅ 
ᐊᒻᒪᓗ ᓯᑉᐸᓚᕿᑦᑖᕕᖃᑦᑐᓂ, ᐅᖃᐅᔪᐃᔨᖃᑦᑐᓂ, ᐃᖅᑲᓇᐃᔭᑎᑕᐅᓂᒻᒧᑦ ᐃᑲᔪᑦᑕᐅᒍᑎᖃᑦᑐᓂ, ᐊᒻᒪᓗ 
ᐃᖅᑲᓇᐃᔭᑦᑖᕈᓲᑎᒥᒃ ᑎᑎᕋᓂᒻᒥᒃ. 

• ᖃᐅᔨᒋᐊᕐᕕᒋᓗᒋᑦ: 867-979-2400 | info@tukisigiarvik.ca | 674 ᐸᓚᐅᒑ ᐊᖅᑯᑎ 

ᐅᖂᑕᖅ ᑲᑐᔾᔨᖃᑎᒌᑦ – ᐃᒡᓗᑖᕋᓱᐊᑦᑐᖃᓂᖓᓂ ᐃᒡᓗᖃᑦᑎᑎᒍᑎ 

• ᖁᓛᓂᑦᑐᖅ ᓇᑎᖓ 1077 ᐊᑭᓪᓕᖅ ᐊᑐᕆᐊᒻᒥ, ᐊᕙᑕᖅ ᐃᒡᓗᑖᕋᓱᐊᑦᑐᖃᓂᖓᓂ ᐃᒡᓗᖃᑦᑎᑎᒍᑎ 
ᐱᓕᕆᔾᔪᑎ ᐱᒐᔅᓴᐅᑎᑦᑎᒻᒪᑦ 30 ᐃᒡᓕᓐᓂᒃ ᓄᓇᓕᒻᒥᐅᑕᓐᓄᑦ ᓇᔪᒐᐅᓗᓂ. 

• ᐱᓕᕆᖃᑎᒋᔭᐅᔪᑦ ᐃᖅᑲᓇᐃᔭᖃᑎᖃᓱᖑᓪᓗᑎᒃ ᐃᖅᑲᓇᐃᔭᑎᓂᒃ ᐱᕙᓪᓕᐊᑎᑕᐅᖁᓪᓗᒋᑦ 
ᐃᒻᒥᓂᔅᓱᓕᑦᑎᑕᐅᓯᒪᔪᑦ ᐸᕐᓇᒍᑎᖏᑦ ᑐᕌᖓᔪᑦ ᐃᒻᒥᓂᔅᓱᓪᓗᑎᒃ ᐃᓅᒍᓐᓇᔅᓯᖁᓪᓗᒋᑦ. 

• ᓂᕆᔭᔅᓴᖃᑦᑎᑕᐅᖃᑦᑕᑦᑐᑦ, ᐊᒻᒪᓗ ᐃᖅᑲᓇᐃᔭᑦᑎᑦ ᐃᑲᔪᕈᓐᓇᑦᑐᑎᒃ 24/7−ᓂ ᐃᑲᔪᕈᓐᓇᖁᓪᓗᒋᑦ 
ᐱᓕᕆᖃᑎᒋᔭᐅᔪᓂᒃ ᐃᖅᑲᓇᐃᔭᑦᑐᓂᒃ ᐅᕝᕙᓘᓐᓃᑦ ᐊᔪᕈᓐᓃᖅᓴᑎᑕᐅᔪᓂᒃ ᐱᒋᐊᕕᒋᑎᑕᐅᔪᓂ. 

• ᖃᐅᔨᒋᐊᕐᕕᒋᓗᒋᑦ: 867-979-0266 | info@uquutaq.org | 1077 ᐊᑭᓪᓕᖅ ᐊᖅᑯᑎ 

ᐅᖂᑕᖅ ᑲᑐᔾᔨᖃᑎᒌᑦ – ᐊᑭᑐᓗᐊᖏᑦᑐᑦ ᐃᒡᓗᖃᑦᑎᑦᑎᒍᑎ ᐱᓕᕆᒍᑎᖓ 

• ᑖᓐᓇ ᐱᓕᕆᒍᑎ ᐱᔭᐅᑎᑦᑎᓲᖑᒻᒪᑦ 11−ᓂᒃ ᐊᑭᑐᓗᐋᖏᑦᑐᓂᒃ ᐊᑕᐅᓯᒻᒥᒃ ᐊᒻᒪᓗ ᒪᕐᕉᓐᓂᒃ ᐃᒡᓗᕈᓯᓖᓐᓂᒃ 
ᐃᒡᓗᓂᒃ. 

• ᖃᐅᔨᒋᐊᕐᕕᒋᓗᒋᑦ: 867-979-0266 | info@uquutaq.org | 1079 ᐊᑭᓪᓕᖅ ᐊᖅᑯᑎ 

YWCA ᐊᒡᕕᒃ ᓄᓇᕗᑦ – ᐃᒡᓗᑖᕋᓱᐊᑦᑐᖃᓂᖓᓂ ᐃᒡᓗᖃᑦᑎᑎᒍᑎ 

• ᐱᖃᓯᐅᔾᔨᓪᓗᓂ ᐱᖓᓱᓂᒃ ᐱᓕᕆᔾᔪᑎᓂᒃ ᐊᕐᓇᓄᑦ: 
§ ᐃᒻᒥᓚᔪᖅ ᐃᒡᓗᑖᕋᓱᐊᑦᑐᖃᓂᖓᓂ ᐃᒡᓗᖃᑦᑎᑎᒍᑎ – ᐊᑭᑐᓗᐊᖏᑦᑐᖅ ᐃᒡᓗᖃᑦᑎᑦᑎᒍᑎ ᐊᕐᓇᓂᒃ 

ᐱᒐᓱᐋᑦᑐᓂᒃ ᐃᒻᒥᓂᔅᓱᓪᓗᑎᒃ ᑎᑭᒍᒪᔭᖏᓐᓂᒃ. 

§ ᓴᐃᒪᕕᒃ ᐃᑲᔪᑦᑕᐅᓗᑎᒃ ᐃᓅᓂᒻᒥ – ᐊᑭᑐᓗᐊᖏᓗᑎᒃ ᐃᒡᓗᖃᑦᑎᑦᑎᒍᑎᑦ ᕐᓇᓂᒃ ᐱᒋᐋᓕᓐᓂᒃ 
ᐱᒋᐊᐸᓪᓕᐋᑎᓪᓗᒋᑦ ᐃᑲᔪᑦᑕᐅᒍᑎᓂᒃ. 

§ ᒪᑭᑦᑐᖅ – ᐃᒡᓗᖃᑦᑎᑦᑎᖑᑎ ᐊᕐᓇᓂᒃ ᐊᒻᒪᓗ ᓱᕈᓯᓐᓂᒃ ᕿᒫᔪᓂᒃ ᐋᓐᓂᔅᓯᕆᓂᒻᒥᒃ ᑕᐃᒃᑯᐋᓗ 
ᐊᑕᓇᖏᓪᓗᑎᒃ ᐅᑎᕈᓐᓇᐃᓕᓯᒪᓪᓗᑎᒃ ᐊᖏᕐᕋᒥᓄᑦ. 

• ᖃᐅᔨᒋᐊᕐᕕᒋᓗᒋᑦ: 867-979-4500 | info@ywca-agvik.org 

ᐃᖃᓗᐃᑦ ᐃᒡᓗᓕᕆᔨᒃᑯᑦ ᐱᔪᓐᓇᕐᓂᓕᑦ 

• ᐊᐅᓚᓪᓗᓂ ᐅᑯᑎᒎᓇ ᓄᓇᕗᒻᒥ ᐃᒡᓗᓕᕆᔨᕐᔪᐋᒃᑯᖏᑎᒍ ᐱᔭᐅᑎᑦᑎᖁᓪᓗᒋᑦ ᐃᓄᓕᒫᓂᒃ ᐃᒡᓗᖃᑦᑎᑦᑎᒍᑎᒥᒃ 
ᐊᒻᒪᓗ ᐊᖏᕐᕋᒥᒃ ᓇᒻᒥᓂᖃᑎᐅᓂᒻᒥᒃ ᐱᓕᕆᔾᔪᑎᓂᒃ. 

• ᐃᑲᔪᑦᑐᓂ ᐃᖃᓗᓂ ᓄᓇᖃᑦᑎᐅᔪᓂᒃ ᐋᖅᑭᒍᑎᓯᒪᓗᑎᒃ ᓄᓇᓕᖃᕕᐅᔪᒧᑦ ᐃᒡᓗᖃᑦᑎᑦᑎᒍᑎᓂᒃ 
ᐱᓕᕆᒋᐋᕈᑎᔅᓴᓄᑦ. 

• ᖃᐅᔨᒋᐊᕐᕕᒋᓗᒋᑦ: 867-979-5301 | 1553 ᐅᑮᕕᑐᖃᒻᒨᕆᐊᖅ 

ᐱᕕᓃᑦ ᓂᐅᕕᕐᕕᕋᓛᖓ 

• ᓂᐅᕕᐊᖑᑎᑦᑎᓱᖑᓪᓗᓂ ᐊᑐᑦᑕᐅᓯᒪᒐᓛᑦᑐᓂᒃ ᐃᑲᔪᕈᑎᒋᔭᐅᒐᓱᐋᑦᑐᓂᒃ ᓂᐅᕕᐊᔅᓴᓂᒃ ᐊᑭᑐᓗᐋᖏᓪᓗᑎᒃ 
ᐊᕿᖃᓪᓗᑎᒃ. 

• ᖃᐅᔨᒋᐊᕐᕕᒋᓗᒋᑦ: info@piviniit.org | 867-979-2120 | 778 ᐳᕆᑦ ᕖᒪᓐ ᐊᑐᕆᐊᖓ 

ᓂᕿᓂᒃ ᓄᐊᑦᓯᕕᒃ ᓄᓇᕗᒻᒥ ᓂᖀᓱᕐᕕᒃ 

• ᐱᔭᐅᑎᑦᑎᓲᖑᓪᓗᓂ ᓂᕿᓂᑦ ᐊᐃᑦᑑᑎᒋᔭᐅᔪᓂᒃ ᓈᑐᐊᕋᖓᑦ ᐊᐃᑉᐸᖓᓄᑦ ᓈᑦᑎᖑᔭᓚᓐᓂᐊᒧᑦ ᐱᒋᐋᓪᓗᓂ 
10:30 ᐅᓪᓛᑯᑦ ᑎᑭᓪᓗᒍ 11:30−ᒧᑦ ᐅᓪᓛᒧᑦ. 

• ᖃᐅᔨᒋᐊᕐᕕᒋᓗᒋᑦ: nunavutfoodbank@gmail.com | 655 ᒪᑦᑖᖅ ᓴᖑᖓᓂᖅ 

  

mailto:info@ywca-agvik.org

ᐃᒻᒥᒃᑰᖓᓂᖓ C – ᐱᓕᕆᒋᐊᕈᑎᔅᓴᐃᑦ ᓈᓴᑦᑕᐅᓯᒪᓂᖏᑦ  
 

ᐃᖅᑲᓇᐃᔭᕕᐅᑉ ᐊᑎᖓ ᐱᓕᕆᔾᔪᑎᐅᑉ ᐊᑎᖓ ᐱᔪᓐᓇᖅᑎᑕᐅᓂᖏᑦ 
ᐋᖅᑭᔅᓯᒪᓂᖏᑦ 

ᐱᓕᕆᐋᕆᔭᐅᒍᓐᓇᑦᑐᑦ 
ᐱᔨᔅᓯᑦᑕᐅᓗᑎᒃ 

ᐅᖂᑕᖅ ᑲᑐᔾᔨᖃᑎᒌᑦ ᐊᕙᑕᖅ ᐃᒡᓗᑖᕋᓱᐊᑦᑐᖃᓂᖓᓂ 
ᐃᒡᓗᖃᑦᑎᑎᒍᑎ ᐊᖑᑏᑦ 30 ᐃᒡᓖᑦ 

ᐅᖂᑕᖅ ᑲᑐᔾᔨᖃᑎᒌᑦ ᐊᑭᑐᓗᐋᖏᑦᑐᑦ 
ᐃᒡᓗᖃᑦᑎᑦᑎᒍᑎᓄᑦ ᐱᓕᕆᔾᔪᑎ ᐊᖑᑎᓄᑦ ᐊᕐᓇᓄᓪᓗ 11 ᐃᒡᓗᐃᑦ 

YWCA ᐊᒡᕕᒃ ᓄᓇᕗᑦ ᐃᒡᓗᑖᕋᓱᐊᑦᑐᖃᓂᖓᓂ 
ᐃᒡᓗᖃᑦᑎᑦᑎᒍᑎ 

ᐊᕐᓇᓄᑦ ᐊᒻᒪᓗ 
ᓱᕈᓯᕐᓄᑦ 

21−ᓂᒃ ᐃᒡᓗᕈᓯᓕᑦ,  
9 ᐃᒡᓗᐃᑦ 

ᐃᒻᒥᒃᑰᖓᓂᖅ D – ᐱᓕᕆᔾᔪᑎᒧᑦ ᓄᓇᙳᐊᖅ  
 

ᐃᖅᑲᓇᐃᔭᕕᐅᑉ 
ᐊᑎᖓ 

ᐅᖂᑕᖅ 
ᑲᑐᔾᔨᖃᑎᒌᑦ 

ᐅᖂᑕᖅ ᑲᑐᔾᔨᖃᑎᒌᑦ ᐅᖂᑕᖅ  
ᑲᑐᔾᔨᖃᑎᒌᑦ 

ᐅᖂᑕᖅ  
ᑲᑐᔾᔨᖃᑎᒌᑦ 

ᑐᑭᓯᒋᐊᕐᕕᒃ 
ᑲᑐᔾᔨᖃᑎᒌᖏᑦ 

ᑐᑭᓯᒋᐊᕐᕕᒃ 
ᑲᑐᔾᔨᖃᑎᒌᖏᑦ 

ᐱᓕᕆᔾᔪᑎᐅᑉ ᐊᑎᖓ ᐊᖑᑎᓄᑦ 
ᐊᖏᕐᕋᖃᖏᑦᑐᓄᑦ 

ᓇᔪᒐᖅ 

ᐊᕙᑕᖅ 
ᐃᒡᓗᑖᕋᓱᐊᑦᑐᖃᓂᖓᓂ 

ᐃᒡᓗᖃᑦᑎᑎᒍᑎ 

ᐊᐳᑦᑕᕈᑎᖃᓗᐋᖏᑦᑐᖅ 
ᓇᔪᒐᖅ 

ᐊᑭᑐᓗᐋᖏᑦᑐᑦ 
ᐃᒡᓗᖃᑦᑎᑦᑎᒍᑎᓄᑦ 

ᐱᓕᕆᔾᔪᑎ 

ᖃᐅᑕᒫᑦ 
ᐅᐸᑦᑕᐅᒍᓐᓇᑦᑐᖅ 

ᐱᓕᕆᔾᔪᖓ 

ᐅᖃᐅᔾᔪᐃᓂᖅ/ 
ᖃᓄᐃᖏᑦᑎᐊᓂᖅ 

ᑮᓇᐅᔭᑦ ᐃᑲᔫᓯᐊᑦ 
ᐊᑐᐃᓐᓇᐅᔪᑦ 

ᑎᑭᐅᑎᓂᖅ 
ᐊᖏᕐᕋᒧᑦ, 

ᑲᓇᑕᐅᑉ ᒐᕙᒪᖓ, 
ᓄᓇᕗᑦ ᒐᕙᒪᖓ, 
ᓄᓇᓕᐸᐅᔭᖓ 

ᐃᖃᓗᐃᑦ, ᐃᓄᐃᑦ 
ᐃᖅᑲᓇᐃᔭᕕᖏᑦ, 

ᐃᑲᔪᕈᑎᑦ 

ᑎᑭᐅᑎᓂᖅ  
ᐊᖏᕐᕋᒧᑦ,  

ᑲᓇᑕᐅᑉ ᒐᕙᒪᖓ, 
ᓄᓇᕗᑦ ᒐᕙᒪᖓ, 
ᓄᓇᓕᐸᐅᔭᖓ 

ᐃᖃᓗᐃᑦ, ᐃᓄᐃᑦ 
ᐃᖅᑲᓇᐃᔭᕕᖏᑦ, 

ᐃᑲᔪᕈᑎᑦ 

ᑎᑭᐅᑎᓂᖅ  
ᐊᖏᕐᕋᒧᑦ,  

ᑲᓇᑕᐅᑉ ᒐᕙᒪᖓ, 
ᓄᓇᕗᑦ ᒐᕙᒪᖓ, 
ᓄᓇᓕᐸᐅᔭᖓ 

ᐃᖃᓗᐃᑦ, ᐃᓄᐃᑦ 
ᐃᖅᑲᓇᐃᔭᕕᖏᑦ, 

ᐃᑲᔪᕈᑎᑦ 

ᑲᓇᑕᐅᑉ ᒐᕙᒪᖓ, 
ᓄᓇᕗᑦ ᒐᕙᒪᖓ, 

ᐃᓄᐃᑦ 
ᐃᖅᑲᓇᐃᔭᕕᖏᑦ, 

ᐃᑲᔪᕈᑎᑦ 

ᑎᑭᐅᑎᓂᖅ 
ᐊᖏᕐᕋᒧᑦ, 
ᑲᓇᑕᐅᑉ 
ᒐᕙᒪᖓ, 

ᓄᓇᓕᐸᐅᔭᖓ 
ᐃᖃᓗᐃᑦ 

ᑎᑭᐅᑎᓂᖅ 
ᐊᖏᕐᕋᒧᑦ, 
ᑲᓇᑕᐅᑉ 
ᒐᕙᒪᖓ,  

ᓄᓇᕗᑦ ᒐᕙᒪᖓ 

ᐱᒍᓐᓇᑦᑎᑕᐅᔪᖅ 
ᐱᓕᔅᓯᕈᑎᒥᒃ 

ᐊᖑᑏᑦ ᐊᖑᑏᑦ ᐊᖑᑎᓄᑦ ᐊᕐᓇᓄᓪᓗ ᐊᖑᑎᓄᑦ 
ᐊᕐᓇᓄᓪᓗ 

ᐊᖑᑎᑦ,  
ᐊᕐᓇᐃᑦ ᐊᒻᒪᓗ 

ᒪᒃᑯᑦᑐᐃᑦ 

ᐊᖑᑎᑦ,  
ᐊᕐᓇᐃᑦ ᐊᒻᒪᓗ 

ᒪᒃᑯᑦᑐᐃᑦ 

ᐱᓕᕆᐋᕆᔭᐅᒍᓐᓇᑦᑐᑦ 
ᐱᔨᔅᓯᑦᑕᐅᓗᑎᒃ 

30 ᐊᖑᑏᑦ 30 ᐃᒡᓖᑦ 17 ᐃᒡᓖᑦ 11 ᐃᒡᓗᐃᑦ 60 ᐃᓄᐃᑦ ᐱᒐᔅᓴᐅᖏᑦᑐᖅ 

ᐱᒍᒥᓇᑦᑐᖅ 
ᐃᖅᑲᓇᐃᔮᖅ 
ᐊᐅᓚᑕᐅᔪᒥ 
ᐱᔭᐅᒍᓐᓇᑦᑎᑕᐅᔪᓂᒃ 

ᐱᔭᐅᒍᓐᓇᑦᑐᖅ 
ᐅᕙᓃᑦᑐᖅ 

ᐃᓐᓄᑦᑕᐅᓯᒪᔪᑦ 
ᓇᔪᑦᑕᐅᖏᑦᑐᑦ 

ᐱᔭᐅᒍᓐᓇᑦᑐᖅ 
ᐅᕙᓃᑦᑐᖅ 

ᐃᓐᓄᑦᑕᐅᓯᒪᔪᑦ 
ᓇᔪᑦᑕᐅᖏᑦᑐᑦ 

ᐱᔭᐅᖔᑦᑎᑕᐅᔪᑦ ᐱᔭᐅᖔᑦᑎᑕᐅᔪᑦ 

ᐃᖅᑲᓇᐃᔭᖅ 
ᐋᖅᑭᐅᒪᑎᑦᑎᓂᒻᒥᒃ 
ᖃᐅᔨᒪᔪᑎᐅᑉ 
ᐱᐅᓂᖓᓂᒃ 

ᐃᓯᕐᕕᖃᓂᖅ, 
ᕿᒥᕐᕈᓂᖅ ᐊᒻᒪᓗ 
ᐋᖅᑭᐅᒪᑎᑦᑎᓂᖅ 

ᐃᓯᕐᕕᖃᓂᖅ, 
ᕿᒥᕐᕈᓂᖅ ᐊᒻᒪᓗ 
ᐋᖅᑭᐅᒪᑎᑦᑎᓂᖅ 

ᐃᓯᕐᕕᖃᓂᖅ, 
ᕿᒥᕐᕈᓂᖅ ᐊᒻᒪᓗ 
ᐋᖅᑭᐅᒪᑎᑦᑎᓂᖅ 

ᐃᓯᕐᕕᖃᓂᖅ, 
ᕿᒥᕐᕈᓂᖅ ᐊᒻᒪᓗ 
ᐋᖅᑭᐅᒪᑎᑦᑎᓂᖅ 

ᐱᒐᔅᓴᐅᖏᑦᑐᖅ ᐱᒐᔅᓴᐅᖏᑦᑐᖅ 

ᐊᑐᓪᓗᒋᑦ 
ᐊᖏᕐᕋᖃᖏᑦᑐᓂᒃ 
ᐃᓄᓐᓂᑦ ᐊᒻᒪᓗ 
ᐃᓚᒌᓂᑦ 
ᑐᓴᐅᒪᔾᔪᑎᒃᓴᓂᑦ 
ᐱᓕᕆᔾᔪᑎᑦ (HIFIS) 

ᐄ ᐄ ᐄ ᐄ ᐄ ᐄ 

ᐃᒻᒥᒃᑰᖓᓂᖅ E – ᓇᔪᖅᑕᐅᖏᑦᑑᑉ ᐊᔾᔨᓪᓗᐊᖓ ᐊᒻᒪᓗ  
ᐱᔭᐅᖔᑦᑎᑕᐅᓂᒻᒧᑦ ᐊᑐᐋᒐᖅ 

1. ᐊᑑᑎᖓ 

ᑖᓐᓇ ᐊᑐᐋᒐᖅ ᐅᖃᐅᓯᖃᒻᒪᑦ ᐱᓕᕆᔾᔪᑎᓕᐊᕆᔭᐅᓯᒪᔪᒧᑦ ᐱᓕᕆᓂᒻᒥᒃ ᓈᒻᒪᒋᔭᖏᓐᓂᒃ ᐃᒻᒥᓂᔅᓱᑐᑦ ᐊᒻᒪᓗ 
ᐃᓚᒌᒃᑐᓄ ᐊᖏᕐᕋᖃᕈᓐᓃᔅᓯᒪᓂᒻᒥᒃ ᐱᔭᐅᒍᓐᓇᑦᑐᒥᒃ ᐃᒡᓗᖃᑦᑎᑦᑎᒍᑎᒥᒃ ᐱᒐᔅᓴᐅᑎᑕᐅᔪᓂᒃ. 
ᑐᑭᓯᓇᔅᓯᑎᑕᐅᑦᑎᐋᔅᓯᒪᓕᓪᓗᑎᒃ, ᑕᐃᒫᓗᐊᖃᑎᒌᓐᓂᖅ, ᐊᒻᒪᓗ ᐋᖅᑭᒍᑎᓯᒪᓗᓂ ᑎᑭᐅᑎᓯᒪᓂᖓᓄᑦ ᐊᖏᕐᕋᒥ 
ᐊᑐᐊᑦᑕᐅᖁᔭᐅᔪᓂᑦ. 

• ᐊᑐᕐᓂᖃᖅᑐᑦ 
o ᑕᐃᒫᓪᓗᐊᖃᑎᒌᑦᑎᓗᒋᑦ, ᑐᑭᓯᓇᑦᑎᐋᓪᓗᑎᒃ, ᐱᓕᕆᖃᑎᒌᓪᓗᑎᒃ, ᐃᓕᖅᑯᓯᒧᑦ ᐊᑦᑕᓇᖏᓪᓗᓂ, 

ᐃᑲᔪᑦᑕᐅᑎᑉᐸᑦᑐᒧᑦ ᐋᖅᑭᒍᑎᓯᒪᓗᓂ 
• ᒪᓕᒐᖏᑦ 

o ᐱᑦᑎᐊᑕᐅᓗᓂ ᐱᒍᓐᓇᑦᑎᑕᐅᓗᓂ ᐃᒡᓗᖃᑦᑎᑦᑎᒍᑎᒥᒃ, ᐃᑉᐱᒋᔭᐅᑦᑎᐊᓪᓗᓂ ᐃᑲᔪᑦᑕᐅᑎᑉᐸᒃᑐᒥᒃ 
ᐊᐅᓚᑦᑎᔨᐅᕕᖃᕈᓐᓇᔅᓯᓂᒻᒥᒃ, ᖃᐅᔨᒪᔪᑎᖏᑦ ᐸᕝᕕᓴᑦᑕᐅᖏᓪᓗᑎᒃ, ᓄᓇᓕᒃ ᓵᑕᓴᐅᓗᓂ 

2. ᖃᓄᖅ ᐊᖏᑎᒋᓂᖓ 

ᐊᑑᑎᖃᒻᒪᑦ ᐃᓘᓐᓇᓕᒫᖏᓄᑦ ᐱᓕᕆᖃᑎᒋᔭᐅᔪᓄᑦ ᐃᒡᓗᖃᒃᑎᑦᑎᓂᒻᒥᒃ ᐱᔭᐅᑎᑦᑎᑦᑐᓄᑦ ᓄᓇᓕᐸᐅᔭᖓᓂ 
ᐃᖃᓗᐃᑦ, ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓂᒃ ᑐᕌᑎᑦᑎᒍᑎᑦ, ᐊᒻᒪᓗ ᐊᖏᕐᕋᖃᖏᑦᑐᓕᕆᓂᒻᒥ ᐅᖃᐅᔾᔨᒋᐋᑦᑎᑦ 
ᑲᑎᒪᔨᖏᑦ (HAB), ᐱᓕᕆᖃᑎᒋᔭᐅᔪᑦ ᐃᒡᓗᖃᑦᑎᑦᑎᒍᑎᓂ ᐱᔭᐅᖔᑦᑎᑕᐅᔪᓂᒃ ᐊᒻᒪᓗ ᓇᔪᑦᑕᐅᖏᑦᑐᓂᒃ 
ᐊᐅᓚᑦᑎᓂᒻᒥᒃ. 

3. ᓇᓗᓇᐃᔭᖅᓯᒪᓂᖏᑦ 

• ᐊᔾᔨᐅᖏᑦᑐᓂ ᓇᓗᓇᐃᔅᓯᒍᑎᓂ ᑎᑎᖅᑕᐅᓯᒪᔪᓂ (UIL): ᑲᔪᓯᑎᑕᐅᖏᓐᓇᓪᓗᑎᒃ ᐊᖑᒻᒪᑎᓕᕆᐊᑦᑎᑕᐅᔪᑦ 
ᐊᔪᖏᓛᑦ ᑎᑎᖅᑕᐅᓯᒪᓂᖏᑦ ᐃᒻᒥᓂᔅᓱᑦᑐᑦ/ᐃᓚᒌᑦ ᐱᓕᕆᖃᑎᒋᔭᐅᔪᑦ ᐊᖏᕐᕋᖃᖏᓐᓂᒻᒥᒃ ᐱᓕᕆᒋᐊᓂᒻᒥᒃ 
ᐱᓕᐱᔾᔪᑎᓂᒃ ᐅᑯᓇᒑᑦᑐᓂᒃ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᓂ 
(HIFIS). 

• ᓯᓚᑖᓂᑦᑐᓂᑦ ᑐᔅᓯᕋᐅᑎᑦ: ᑐᔅᓯᕋᐅᑎᒋᔭᐅᔪᑦ ᐃᒡᓗᖃᑦᑎᑦᑎᒍᑎᒧᑦ ᑐᓂᔭᐅᔪᓂᒃ ᓯᓚᑖᓂᑦ ᐊᖏᕐᕋᖃᖏᑦᑐᓂᒃ 
ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS) ᐱᓕᕆᔾᔪᑎᖏᓐᓂ ᐅᑯᑎᒎᓇ ᐅᕝᕙᓘᓐᓃᑦ 
ᑭᒡᒐᑦᑐᑕᐅᓗᓂ ᐃᑲᔪᑦᑕᐅᑎᑉᐸᑦᑐᖅ ᑕᐃᓐᓇᓗ ᒫᓐᓇ ᑎᑎᖅᑕᐅᓯᒪᓇᓂ ᐊᔾᔨᐅᖏᑦᑐᓂ ᓇᓗᓇᐃᔅᓯᒍᑎᓂ 
ᑎᑎᖅᑕᐅᓯᒪᔪᓂ (UIL). ᓯᓚᑖᓂᖓᑦᑐᑦ ᑐᔅᓯᕋᐅᑎᑦ ᐊᖏᑦᑕᐅᒍᓐᓇᑐᐃᓇᕆᐋᓕᑦ ᐃᒡᓗᖃᑦᑎᑦᑎᒍᑎᒥᒃ 
ᐱᔭᐅᑎᑦᑎᕙᑦᑐᓄᑦ ᐊᓯᐋᒍᖔᑦᑐᑎᒎᑦᑎᑕᐅᓗᑎᒃ ᐱᕕᐅᖃᑦᑕᒃᑯᒃᑯᑦ, ᓲᕐᓗ ᒪᑯᑎᒎᓇ ᐸᐃᑉᐹᑎᒍ 
ᑕᑕᑎᕆᐋᓕᒃᑯᑦ, ᐃᕐᖐᓐᓇᑦᑕᕈᑎᒃᑯᑦ ᑐᓂᔭᐅᕙᓪᓗᑎᒃ, ᐅᕝᕙᓘᓐᓃᑦ ᑕᕝᕗᖓᑦᑕᐅᑎᒋ ᑐᓂᔭᐅᓗᑎᒃ, ᐊᒻᒪᓗ 
ᐱᖃᓯᐅᔾᔨᓯᒪᒋᐋᖃᑦᑐᑎᒃ ᑭᐅᔾᔪᑎᓂᒃ ᐃᓘᓐᓇᓕᒫᖏᓐᓂᒃ ᐊᐱᖅᑯᑎᒋᔭᐅᔪᓕᒫᓂᒃ 
ᐱᔭᐅᓯᒪᒋᐊᖃᑦᑎᑕᐅᓪᓗᑎᒃ ᐱᒍᓐᓇᑦᑎᑕᐅᔪᓄᑦ ᐊᒻᒪᓗ ᓯᕗᓕᐅᑎᒋᐊᖃᑦᑎᑕᐅᔪᓄᑦ. 

• ᓯᓚᑖᓂᑦᑐᓂᑦ ᐊᑐᓕᑦᑎᑦᑎᓂᕐᒧᑦ ᑎᑎᖅᓯᒪᔪᑦ (EAL): ᐋᑦᑭᐅᒪᑎᑕᐅᔪᑦ ᐅᓂᒃᑳᔅᓯᒪᔪᑦ ᐃᓘᓐᓇᖏᓐᓂᒃ ᓯᓚᑖᓂ 
ᑐᔅᓯᕋᐅᑎᓂᒃ ᐱᔭᐅᓯᒪᔪᓂᒃ ᐃᒡᓗᖃᑦᑎᑦᑎᒍᑎᒥᒃ ᐱᔭᐅᑎᑦᑎᕙᑦᑐᑦ ᓯᓚᑖᓂ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ 
ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᓂ (HIFIS). ᑖᓐᓇ ᑎᑎᔅᓯᒪᔪᖅ ᐊᐅᓚᑦᑎᒻᒪᑦ ᒪᓕᒡᓗᓂ 
ᐊᔾᔨᐅᖏᓐᓂᖓᓂᒃ ᓇᓗᓇᐃᔅᓯᒍᑎᒥᒃ ᑎᑎᖅᓯᒪᔪᒥᒃ ᐊᒻᒪᓗ ᐃᓚᓐᓇᐅᓚᕆᑦᑎᑦᑎᓪᓗᓂ ᑕᐃᓐᓇ 
ᐃᑲᔪᑦᑕᐅᑎᑉᐸᒃᑐᖅ ᓱᓕ ᐱᓕᕆᖃᑕᐅᖏᑦᑐᖅ ᐊᖏᕐᕋᖃᖏᓐᓂᒻᒥᒃ ᐱᓕᕆᒋᐊᕈᑎᒥᒃ ᓱᓕ ᐃᓱᒪᒋᔭᐅᒻᒪᑕ 
ᐃᒡᓗᖃᑦᑎᑦᑎᒍᑎᒥᒃ ᐱᒐᓱᐊᖃᑕᐅᒍᓐᓇᓂᖏᓐᓂᒃ. ᓯᓚᑖᓂᑦᑐᓄᑦ ᑐᔅᓯᕋᐅᑎᑦ ᑎᑎᖅᑕᐅᓯᒪᔪᑦ 
ᐱᖃᓯᐅᔾᔨᒋᐋᖃᒻᒪᑕ ᓈᒻᒪᑦᑐᓂᒃ ᐃᑲᔪᑦᑕᐅᑎᑉᐸᑦᑐᓂᒃ ᐊᒻᒪᓗ ᐱᔭᐅᖔᑦᑎᑕᐅᕙᒃᑐᓂᒃ ᖃᐅᔨᒪᔪᑎᓂᒃ 
ᐃᑲᔪᑦᑕᐅᖁᓪᓗᒍ ᐱᑦᑎᐊᑦᑕᐅᓗᑎᒃ ᓯᕗᓕᐅᑎᔭᐅᒋᐋᖃᓕᑦᑎᑕᐅᓯᒪᔪᑦ ᐊᒻᒪᓗ ᑎᑎᕋᔅᓯᒪᔪᓅᑦᑕᐅᓂᖏᓐᓂᑦ. 

• ᓯᕗᓕᐅᑎᔭᐅᒋᐊᓕᑦ ᑎᑎᖅᑕᐅᓯᒪᔪᑦ: ᐋᖅᑭᔅᓱᔅᓯᒪᓂᒃᑲᓂᖏᑦ ᐊᔾᔨᐅᖏᑦᑐᓂ ᓇᓗᓇᐃᔅᓯᒍᑎᓂ 
ᑎᑎᖅᑕᐅᓯᒪᔪᓂ (UIL) ᐊᓐᒪᓗ ᓯᓚᑖᓂᑦᑐᓂᑦ ᐊᑐᓕᑦᑎᑦᑎᓂᕐᒧᑦ ᑎᑎᖅᓯᒪᔪᖅ (EAL), ᐲᔭᑦᑕᐅᓯᒪᔪᑦ 
ᐱᔪᓐᓇᑦᑎᑕᐅᓂᖏᓄᑦ ᐊᒻᒪᓗ ᓄᐋᑕᐅᓯᒪᓪᓗᑎᒃ ᑐᙵᕕᒋᓗᒋᑦ ᓯᕗᓪᓕᐅᑎᔭᐅᒋᐊᖃᓂᖏᓄᑦ ᐊᖅᑭᓱᐃᒍᑎᑦ. 

• ᐱᓕᕆᒋᐊᕈᑎᔅᓴᐃᑦ ᓈᓴᑦᑕᐅᓯᒪᓂᖏᑦ: ᒫᓐᓇ ᐱᕕᖃᓂᒧᑦ ᖃᐅᔨᒪᒍᑎᔅᓴᒃᑯᕕᒃ ᐃᒡᓗᖃᑦᑎᑦᒍᑎ 
ᐃᓄᖃᖏᓐᓂᖏᓐᓂᑦ ᐊᒻᒪᓗ ᐃᑲᔪᕈᑎ ᐱᓕᕆᔾᔪᑎ ᐊᑐᐃᓇᐅᓂᖏᓐᓂᒃ. 

• ᓄᓇᕗᑦ ᐱᓂᕐᓗᒃᑕᐅᑐᐄᓐᓇᕆᐋᖃᕐᓂᖏᓐᓂᒃ ᖃᐅᔨᓴᖅᓯᓂᒻᒧᑦ ᐱᓕᕆᒍᑎ (NUVAT): 
ᐱᓕᕆᔾᔪᑕᐅᖃᑦᑕᓂᐋᓕᑦᑐᖅ ᐱᓕᕆᔾᔪᑎ ᐊᑐᑦᑕᐅᓱᖅ ᐱᒍᑎᒋᔭᐅᕙᓪᓗᓂ ᐊᒻᒪᓗ ᑎᑎᕈᑎᒋᔭᐅᕙᓪᓗᓂ 
ᐃᑲᔪᑦᑕᐅᑎᑉᐸᒃᑐᒧᑦ ᐱᓂᓗᑕᐅᑐᐃᓐᓇᕆᐋᓕᒻᒧᑦ. 

• ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᑦ (HIFIS): ᑲᓇᑕᒥ 
ᖃᐅᔨᒪᒍᑎᔅᓴᓕᕆᒍᑎ ᐊᑐᑦᑕᐅᓲᖅ ᐊᐅᓚᑦᑎᒍᑎᒋᔭᐅᓗᓂ ᐃᑲᔪᑦᑕᐅᑎᑉᐸᑦᑐᓂᒃ ᑐᓴᐅᒪᒍᑎᔅᓴᓂᒃ ᐊᒻᒪᓗ 
ᐱᔭᐅᖔᑦᑎᑕᐅᕙᑦᑐᓂᒃ. 

• ᐊᖏᕐᕋᖃᖏᑦᑐᓕᕆᓂᒻᒥ ᐅᖃᐅᔾᔨᒋᐋᑦᑎᑦ ᑲᑎᒪᔨᖏᑦ (HAB): ᓄᓇᓕᒻᒨᖓᔪᖅ ᑎᒥ ᑲᒪᒋᔭᓕᒃ 
ᓇᔪᖅᑕᐅᖏᑦᑑᑉ ᐊᔾᔨᓪᓗᐊᖓ ᐊᒻᒪᓗ ᐱᔭᐅᖔᑦᑎᑕᐅᓂᒻᒧᑦ ᐊᑐᐋᒐᖅ. 

• ᐊᑲᐅᙱᓕᐅᕈᑎᖃᕐᓂᖅ: ᐊᑲᐅᙱᓕᐅᕈᑎᑕᖃᑉᐸᑦ ᐃᒡᓗᖃᑦᑎᑦᑎᒍᑎᒥᒃ ᐱᔭᐅᑎᑦᑎᕙᑦᑐᖅ 
ᐱᓕᕆᖃᑎᒋᔭᐅᓗᓂ ᐊᖏᕐᕋᖃᖏᑦᑐᓕᕆᓂᒻᒥ ᐅᖃᐅᔾᔨᒋᐋᑦᑎᑦ ᑲᑎᒪᔨᓂᑦ (HAB) 
ᐱᓕᕆᒐᓱᐊᒐᑎᒐᓱᒋᐊᖃᒻᒪᑕ ᐃᒻᒥᓂᑦ ᐃᖃᖃᑎᒌᒍᑎᖃᓂᒻᒥᑦ ᑐᕌᖓᔪᓂᒃ ᓇᒻᒥᓂᖏᓐᓄᑦ ᐃᓄᖃᖏᑦᑐᓄᑦ. 
ᑕᒪᓐᓇ ᓇᓗᓇᐃᑦᑕᐅᒋᐊᖃᒻᒪᑦ ᐱᓕᕆᐋᕆᔭᐅᒋᐋᓚᐅᖏᓐᓂᖏᓐ ᐊᑑᑎᓕᑦ ᐅᖃᖃᑎᒌᒍᑎᑦ ᐅᕝᕙᓘᓐᓃᑦ 
ᐃᓱᒪᓕᐅᕈᑎᒋᔭᐅᓂᐊᑦᑐᑦ. 

4. ᐱᓕᕆᐊᕆᔭᐅᔪᑦ ᐊᒻᒪᓗ ᑲᒪᒋᔭᐅᔪᑦ 

ᑖᓐᓇ ᐃᒻᒥᒃᑰᖓᓂᖅ ᓇᓗᓇᐃᔭᔅᓯᒻᒪᑦ ᐃᖅᑲᓇᐃᔮᕆᔭᐅᔪᓂᒃ ᐊᒻᒪᓗ ᑲᒪᒋᔭᕆᔭᐅᔪᓂᒃ ᐊᐅᓚᑕᐅᓗᓂ 
ᐱᔭᐅᒍᓐᓇᑦᑎᑕᐅᔪᓂᒃ ᑐᕌᑎᑦᑎᔪᒧᑦ, ᐊᖏᕐᕋᖃᖏᑦᑐᓕᕆᓂᒻᒥ ᐅᖃᐅᔾᔨᒋᐋᑦᑎᑦ ᑲᑎᒪᔨᖏᓐᓄᑦ (HAB) ᐊᒻᒪᓗ 
ᐃᒡᓗᖃᑦᑎᑦᑎᒍᑎᒥᒃ ᐱᔭᐅᑎᑦᑎᕙᑦᑐᒥᒃ. 

• ᐊᐅᓚᑕᐅᔪᖅ ᐱᔭᐅᒍᓐᓇᑦᑎᑕᐅᓂᒻᒥᒃ ᑐᕌᑎᑦᑎᔪᖅ 

o ᖃᐅᔨᒪᒋᐋᔅᓯᓲᖑᒻᒪᑦ ᐊᔾᔨᓪᓗᐊᖏᓐᓂᒃ ᐱᓕᕆᓂᐅᔪᓂᒃ, ᐃᒪᓇᐅᓚᕆᖁᓪᓗᒋᑦ ᐊᑐᐊᒐᖅ 
ᒪᓕᑦᑕᐅᑎᐊᖁᓪᓗᒍ, ᐊᐅᓚᑦᑎᓗᓂ ᐊᑭᕋᑦᑑᑎᓂᒻᒥᒃ 

o ᐋᖅᑭᐅᒪᑎᑦᑎᓲᖑᒻᒪᑦ ᐊᔾᔨᐅᖏᑦᑐᓂ ᓇᓗᓇᐃᔅᓯᒍᑎᓂ ᑎᑎᖅᑕᐅᓯᒪᔪᓂ (UIL), ᓯᓚᑖᓂᑦᑐᓂᑦ 
ᐊᑐᓕᑦᑎᑦᑎᓂᕐᒧᑦ ᑎᑎᖅᓯᒪᔪᓂᒃ (EAL), ᓯᕗᓕᐅᑎᒋᐋᓕᑦ ᑎᑎᖅᓯᒪᔪᑦ, ᐊᒻᒪᓗ ᐱᓕᕆᒋᐊᕈᑎᔅᓴᐃᑦ 
ᓈᓴᑦᑕᐅᓯᒪᓂᖏᑦ 

o ᕿᒥᕐᕈᓗᒋᑦ ᓯᕗᓕᐅᑎᒋᐊᓕᑦ ᑎᑎᖅᓯᒪᔪᑦ ᐊᒻᒪᓗ ᓂᕈᐋᔅᓯᓲᖑᓪᓗᑎᒃ ᐃᑲᔪᑦᑕᐅᑎᑉᐸᑦᑐᓂᒃ 
ᓅᑎᑕᐅᖁᓪᓗᖏᑦ ᐊᑐᐃᓐᓇᐅᓕᑦᑐᓄᑦ ᐃᓄᖃᖏᒃᑐᒧᑦ 

o ᐅᓂᑳᓕᐊᕆᓯᒪᔪᑦ ᓂᕈᐋᔅᓯᓲᖑᒻᒪᑕ ᐃᓱᒪᓕᐅᕈᑎᓂᒃ ᐊᒻᒪᓗ ᐱᔾᔪᑎᓗᐊᑕᕆᔭᐅᔪᒥᒃ 

• ᐊᖏᕐᕋᖃᖏᑦᑐᓕᕆᓂᒻᒥ ᐅᖃᐅᔾᔨᒋᐋᑦᑎᑦ ᑲᑎᒪᔨᖏᑦ (HAB) 

o ᕿᒥᕐᕈᓃᑦ ᐊᒻᒪᓗ ᐊᖏᑦᑕᐅᔪᑦ ᓇᔪᖅᑕᐅᖏᑦᑑᑉ ᐊᔾᔨᓪᓗᐊᖓ ᐊᒻᒪᓗ ᐱᔭᐅᖔᑦᑎᑕᐅᓂᒻᒧᑦ ᐊᑐᐋᒐᖅ 

• ᐃᒡᓗᖃᑦᑎᑦᑎᒍᑎᒥᒃ ᐱᔭᐅᑎᑦᑎᔨ 

o ᐊᖑᒪᑎᒋᐊᑦᑎᑕᐅᒍᑎᖏᑦ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ 
ᐱᓕᕆᔾᔪᑎᓂ (HIFIS) ᐱᓕᕆᐋᕆᔭᐅᒋᐊᖃᓕᑐᐊᕌᖓᑕ ᐃᒪᓐᓇᐅᓚᕆᖁᓪᓗᒋᑦ ᐊᔾᔨᐅᖏᑦᑐᓂ 
ᓇᓗᓇᐃᔅᓯᒍᑎᓂ ᑎᑎᖅᑕᐅᓯᒪᔪᓂ (UIL) ᐊᖑᒻᒪᑐᖁᓪᓗᒍ ᐅᓪᓗᒥᒧᑦ 

o ᐃᖅᑲᓇᐃᔭᑎᑦ ᐊᔪᕈᓐᓃᔅᓴᑎᑕᐅᓚᕆᖃᑦᑕᓗᑎᒃ ᐅᑯᓂᖓ ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ 
ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᓂ (HIFIS) ᐊᒻᒪᓗ ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓂᒃ 
ᒪᓕᑦᑕᐅᖁᔭᐅᔪᓂᑦ. 

o ᐊᖑᒻᒪᑎᓕᑦᑎᒋᐋᑉᐸᓪᓗᒋᑦ ᐃᓄᖃᖏᑦᑐᑦ ᐱᔭᐅᒍᓐᓇᓂᖏᑦ 

o ᓄᐊᑦᑎᓗᓂ ᓯᓚᑖᓂᖓᑦᑐᓂᒃ ᑐᔅᓯᕋᐅᑎᓂᒃ ᑕᐃᒫᖑᒍᓐᓇᑐᐊᑉᐸᑕ 

o ᕿᒥᕐᕈᕙᓪᓗᒋᑦ ᐱᔭᐅᖔᑦᑎᑕᐅᓯᒪᔪᑦ ᑕᐃᑲᙵᑦ ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓂᒃ ᑐᕌᑎᑦᑎᒍᑎᑦ 

o ᐱᒐᔅᓴᐅᑎᑦᑎᓗᓂ ᐃᑲᔪᑦᑕᐅᑎᑉᐸᒃᑐᓄᑦ 

5. ᓯᕗᓪᓕᐅᑎᔭᕆᐋᖃᑦᑎᑦᑎᓂᖅ 

ᑖᓐᓇ ᐃᒻᒥᒃᑰᖓᓂᖅ ᓇᓗᓇᐃᔅᓯᒻᒪᑦ ᐱᓕᕆᐊᕆᔭᐅᓂᖓᓂᒃ ᐃᑲᔪᑦᑕᐅᑎᖃᑦᑕᑦᑐᑦ 
ᓯᕗᓪᓕᐅᑎᔭᐅᒋᐊᖃᑦᑎᑕᐅᓂᖏᓐᓂ ᐃᒡᓗᖃᑦᑎᑦᑎᒍᑎᓄᑦ ᐃᓄᖃᖏᑦᑐᓂᒃ. ᐱᓕᕆᒋᐋᓐᓂᖅ 
ᐊᑐᑦᑕᐅᑎᑦᑎᓚᕆᒐᓱᐋᓱᖑᒻᒪᑦ ᐱᒐᔅᓴᐅᓂᖏᑦ ᐃᒡᓗᖃᑦᑎᑦᑎᒍᑎᔅᓴᐃᑦ ᓴᓂᕝᕙᑦᑕᐅᓲᖑᒻᒪᑕ ᑐᑭᓯᓇᑦᑎᐋᓪᓗᑎᒃ ᐊᒻᒪᓗ 
ᑕᐃᒫᓪᓗᐋᖃᑎᒌᑦᑎᑦᑎᓗᑎᒃ, ᐱᓕᕆᐋᖃᓪᓗᐊᑕᓪᓗᑎᒃ ᐱᔨᔅᓯᑦᑕᐅᒋᐋᖃᓂᖏᓐᓂᒃ ᑕᒪᒃᑯᐊ ᐊᔅᓲᓂᑉᐹᖅ 
ᐱᒋᐊᖃᓐᓂᑉᐹᖑᔪᑦ. ᓯᕗᓪᓕᐅᑎᒋᐊᖃᑦᑐᓕᐅᓂᖅ ᐱᓕᕆᐋᕆᔭᐅᓲᖑᕗᖅ ᐋᖅᑭᒍᑎᓯᒪᓪᓗᓂ ᑎᑭᐅᑎᓯᒪᔪᒧᑦ ᐊᖏᕐᕋᒧᑦ 
ᐊᑐᐊᑦᑕᐅᖁᔭᐅᔪᒧᑦ ᐊᒻᒪᓗ ᐊᓯᕈᑦᑕᐅᒍᓐᓇᓪᓗᓂ ᕿᒥᕐᕈᔭᐅᖃᑦᑕᓲᖑᓂᖏᓄᑦ ᓴᖅᑭᑎᑕᐅᖁᓪᓗᒍ ᐊᓯᕈᑉᐸᓪᓕᐋᓂᖓ 
ᓄᓇᓕᐅᑉ ᓯᕗᓕᐅᑎᒋᐋᖃᑦᑕᖏᑕ ᐊᒻᒪᓗ ᐱᓕᕆᔾᔪᑎᖃᕆᐊᖃᑦᑎᑕᐅᓂᖏᓐᓂᒃ. 

• ᐱᒍᓐᓇᑦᑎᑕᐅᓂᒻᒧᑦ ᐲᔭᐃᔾᔪᑏᑦ – ᓱᕐᓗ ᒪᑯᓂᖓ ᐅᑭᐅᖃᓂᖏᒃ, ᓇᓪᓕᐊᖑᓂᖓᓂᒃ, ᐃᒡᓗᒥᐅᖃᑎᒋᑦ 
ᑭᒃᑰᓂᖏᓐᓂᒃ, ᐱᓕᕆᔾᔪᑎᒨᖓᔪᖃᑦᑎᑕᐅᒋᐋᖃᓂᖏᓐᓂᒃ, ᐅᕝᕙᓘᓐᓃᑦ ᓄᓇᐅᓂᖓᓂᑦ ᐋᖅᑭᔅᓱᐃᒍᑎ 
ᐊᑐᑦᑕᐅᓲᖑᒻᒪᑕ ᒪᑯᓄᖓ ᐊᔾᔨᐅᖏᓐᓂᖓᓄᑦ ᓇᓗᓇᐃᔅᓯᒍᑏᑦ ᑎᑎᖅᓯᒪᔪᓂᖏᓄᑦ (UIL) ᐊᒻᒪᓗ ᓯᓚᑖᓂᑦᑐᑦ 
ᐊᑐᓕᑦᑎᑦᑎᓂᕐᒧᑦ ᑎᑎᖅᓯᒪᔪᑦ (EAL) ᓯᕗᓂᖓᓂ ᓄᓇᕗᑦ ᐱᓂᕐᓗᒃᑕᐅᑐᐄᓐᓇᕆᐋᖃᕐᓂᖏᓐᓂᒃ 
ᖃᐅᔨᓴᖅᓯᓂᒻᒧᑦ ᐱᓕᕆᒍᑎ (NUVAT) ᑐᙵᕕᖃᑦᑎᑕᐅᓗᓂ ᓄᐋᑕᐅᒋᐋᓕᓐᓂᖏᓐᓂᒃ. ᑕᐃᒃᑯᐋᑐᐊᖅ 

ᐃᑲᔪᑦᑕᐅᕙᑦᑐᑦ ᐱᒍᓐᓇᑦᑎᑕᐅᒍᓐᓇᑦᑐᑦ ᐋᖅᑭᔅᓱᐃᒍᑎᒧᑦ ᑕᐃᒃᑯᓄᖓᓪᓗᐊᖅ ᐃᓄᖃᖏᑦᑐᓄᑦ 
ᐃᓱᒪᔅᓴᔅᓯᐅᕈᑎᒋᔭᐅᓲᖑᕗᑦ. 

• ᓯᕗᓕᐅᑎᒋᐋᖃᓕᑦᑎᑦᑎᓂᖅ ᑐᙵᕕᖃᑦᑎᑕᐅᓲᖑᕗᖅ ᓄᓇᕗᑦ ᐱᓂᕐᓗᒃᑕᐅᑐᐄᓐᓇᕆᐋᖃᕐᓂᖏᓐᓂᒃ 
ᖃᐅᔨᓴᖅᓯᓂᒻᒧᑦ ᐱᓕᕆᒍᑎᒧᑦ (NUVAT) ᑎᑎᑦᑖᕆᔭᐅᓯᒪᔪᓂᒃ, ᑕᐃᒃᐊᓗ ᐋᖅᑭᔅᓱᐃᓲᖑᓪᓗᑎᒃ 
ᐃᒻᒥᓂᔅᓱᑦᑐᓂᒃ ᐊᒻᒪᓗ ᐃᓚᒌᓂᒃ ᐱᓂᓪᓗᑦᑕᐅᑐᐃᓐᓇᕆᐋᖃᓂᖏᑐᒍ. 

• ᓯᕗᓪᓕᐅᑎᒋᐊᓕᑦ ᑎᑎᔅᓯᒪᔪᑦ ᐊᐅᓚᑕᐅᓲᖑᕗᖅ ᐲᔭᑦᑕᐅᓲᖑᕗᑦ ᐊᒻᒪᓗ ᓄᐋᑕᐅᓪᓗᑎᒃ ᐃᓄᖃᕈᓐᓃᑦᑐᓂᒃ 
ᐱᑕᖃᓕᕌᖓᑦ, ᑐᙵᕕᖃᓪᓗᑎᒃ ᐱᒍᓐᓇᑎᑕᐅᔪᓄᑦ ᐋᖅᑭᓱᐃᒍᑎᓂᒃ ᐱᓕᕆᒋᐊᕈᑎᔅᓴᐃᑦ ᓈᓴᑦᑕᐅᓯᒪᓂᖏᑦ. 

• ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓂᒃ ᑐᕌᑎᑦᑎᒍᑎᑦ ᐊᑐᓲᖑᒻᒪᑦ ᓄᓇᕗᑦ 
ᐱᓂᕐᓗᒃᑕᐅᑐᐄᓐᓇᕆᐋᖃᕐᓂᖏᓐᓂᒃ ᖃᐅᔨᓴᖅᓯᓂᒻᒧᑦ ᐱᓕᕆᒍᑎ (NUVAT) ᑎᑎᕈᑎᖓᓂᒃ 
ᓇᓗᓇᐃᑦᑕᐅᖁᓪᓗᒋᑦ ᖁᓪᓕᑉᐹᑦ 5 ᐃᑲᔪᑦᑕᐅᑎᑉᐸᑦᑐᑦ ᐊᑐᓂ ᐃᓄᖃᖏᑦᑐᓄᑦ. 

• ᑕᐃᒪᓕ ᓇᓕᒧᑉᐸᑕ ᓄᓇᕗᑦ ᐱᓂᕐᓗᒃᑕᐅᑐᐄᓐᓇᕆᐋᖃᕐᓂᖏᓐᓂᒃ ᖃᐅᔨᓴᖅᓯᒍᑎᖏᑕ (NUVAT) 
ᑎᑎᕈᑎᖏᑦ ᐃᓗᐊᓂ ᖁᓪᓕᑉᐹᑦ 5, ᐃᓘᓐᓇᑎᒃ ᐃᑲᔪᑦᑕᐅᑎᑉᐸᒃᑐᓕᒪᑦ ᓇᓕᒧᑦᑐᑦ ᑎᑎᖏᑦ 
ᐱᖃᓯᐅᑎᔭᐅᓯᒪᓗᑎᒃ ᑎᑎᖏᓐᓂ ᑐᓂᔭᐅᔪᑦ ᐃᒡᓗᖃᑦᑎᑦᑎᒍᑎᒥᒃ ᐱᔭᐅᑎᑦᑎᕙᒃᑐᒧᑦ. 

• ᓯᕗᓕᐅᑎᒋᐊᓕᓐᓂᒃ ᐋᖅᑭᔅᓱᐃᑎᑦ ᕿᒥᕐᕈᔭᐅᓲᖑᕗᑦ ᐊᕐᕌᒍᑕᒪᑦ ᐋᖅᑭᒍᑎᓯᒪᓪᓚᕆᖁᓪᓗᒋᑦ ᓄᓇᓕᒻᒧᑦ 
ᐱᔭᐅᒋᐋᓕᓐᓄᑦ ᐊᒻᒪᓗ ᑎᑭᐅᑎᓯᒪᓗᑎᒃ ᐊᖏᕐᕋᖃᓂᒻᒧᑦ ᒪᓕᑦᑕᐅᑎᑦᑎᒍᑎᓄᑦ. 

6. ᐱᔭᐅᖔᑦᑎᑦᑎᓂᒻᒥᒃ ᐱᓕᕆᓂᖅ 

ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓂᒃ ᑐᕌᑎᑦᑎᒍᑎᑦ ᐱᔭᐅᑎᑦᑎᓂᐋᒻᒪᑦ ᐃᒡᓗᖃᑦᑎᑦᑎᒍᑎᒥᒃ ᐱᔭᐅᑎᑦᑎᔨᐅᔪᒧᑦ 
ᑎᑎᑦᑕᐅᓯᒪᔪᓂᒃ ᐱᔭᐅᖔᑦᑎᑕᐅᔪᓂᒃ ᐃᑲᔪᑦᑕᐅᑎᑉᐸᑦᑐᓄᑦ ᐃᓱᒪᔅᓴᔅᓯᐅᕈᑎᒋᔭᐅᖁᓪᓗᒍ ᐊᑐᐄᓐᓇᐅᔪᖅ 
ᐃᓄᖃᖏᑦᑐᒧᑦ. 

• ᐅᓄᓐᓂᖏᑦ ᐱᔭᐅᒐᑦᑎᑕᐅᔪᑦ: 

o ᖁᕝᕙᓯᓛᖅ 5 ᐃᑲᔪᑦᑕᐅᑎᑉᐸᑦᑐᑦ ᑐᙵᕕᒋᓗᒋᑦ ᓯᕗᓪᓕᐅᑎᔭᐅᒋᐋᖃᓐᓂᖏᑕ ᑎᑎᑦᑖᔅᓯᒪᓂᖏᑦ 

o ᑕᐃᒪᓕ ᓇᓕᒧᑦᑐᖃᓂᑉᐸᑕ ᑎᑎᖅᑖᕈᑎᖏᑦ ᐃᓗᐊᓂ ᖁᕝᕙᓯᓛᑦ 5, ᐃᓘᓐᓇᑎᒃ ᐃᑲᔪᑦᑕᐅᑎᑉᐸᑦᑐᑦ 
ᓇᓕᒧᓐᓂᖏᑦ ᑎᑎᖅᑖᕈᑎᖏᑕ ᐱᖃᓯᐅᑎᔭᐅᓲᖑᕗᑦ 

• ᐱᔭᐅᖔᑦᑎᑦᑎᓃᑦ ᐱᖃᓯᐅᔾᔨᕗᑦ: 

o ᐃᑲᔪᑦᑕᐅᑎᑉᐸᑦᑑᑉ ᐊᑭᖓᓂᒃ ᐊᒻᒪᓗ ᑭᓇᐅᒻᒪᖔᑦ ᐃᓕᓴᓐᓇᕈᑎᖓᓂᒃ 

o ᐱᔭᐅᖔᑦᑎᑕᐅᓂᖏᓄᑦ ᐱᔾᔪᑎᓪᓗᐋᑕᕆᔭᐅᔪᖅ ᐊᒻᒪᓗ ᓯᕗᓪᓕᐅᑎᒋᐋᖃᓂᖓᓄᑦ ᑎᑎᖅᑖᕈᑎ 

• ᐱᔭᐅᖔᑦᑎᑕᐅᔪᑦ ᐱᕕᖃᑦᑎᑕᐅᓂᖏᑦ ᐊᓯᕈᔅᓴᕋᐄᑦᑑᒻᒪᑕ ᐊᒻᒪᓗ ᕿᒥᕐᕈᔭᐅᖃᒃᑕᕆᐋᖃᑦᑐᑎᒃ ᐃᓗᐊᓂ ᖁᓕᑦ 
(10) ᐃᖅᑲᓇᐃᔭᓇᐃᑦ ᐅᓪᓗᖏᓐᓂ. 

• ᐃᓘᓐᓇᑎᒃ ᐱᔭᐅᖔᑦᑎᑕᐅᔪᓄᑦ ᐃᓱᒪᓕᐅᕈᑏᑦ ᑎᑎᕋᔅᓯᒪᔪᓕᐋᕆᔭᐅᖃᑦᑕᑉᐳᑦ ᐅᑯᓇᓂ ᐊᖏᕐᕋᖃᖏᑦᑐᓂᒃ 
ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᓂ (HIFIS). 

7. ᐱᒐᔅᓴᐅᑎᑦᑎᓂᒻᒥᒃ ᐱᓕᕆᒍᑎ 

ᐃᒡᓗᖃᑦᑎᑦᑎᒍᑎᒥᒃ ᐱᔭᐅᑎᑦᑎᔨᐅᔪᑦ ᐊᕗᖓᐅᓂᔅᓴᐅᓕᑦᑎᖃᑦᑕᓂᐋᑦᑐᑦ ᐱᒐᔅᓴᐅᑎᑕᐅᔪᓂᒃ ᓂᕈᐋᑦᑕᐅᓯᒪᔪᓂᒃ 
ᐃᑲᔪᑦᑕᐅᕙᑦᑐᓂᒃ ᐃᓐᓄᔅᓯᖁᓪᓗᒋᑦ ᐃᓄᖃᖏᑦᑐᒥᒃ.  

• ᐱᔭᐅᑎᑦᑎᕙᑦᑐᑦ ᓴᖅᑭᑎᑦᑎᒋᐋᓕᑦ ᐱᒐᔅᓴᐅᑎᑦᑎᒍᑎᓂᒃ ᑐᑭᓯᓇᑦᑎᐋᓪᓗᑎᒃ, ᐱᒐᔅᓴᐅᑎᑕᐅᔪᑦ 
ᑐᓴᐅᒪᔾᔪᑎᔅᓴᓂᒃ: 

o ᐃᒡᓘᑉ ᖃᓄᐃᑦᑑᓂᖓ ᐊᒻᒪᓗ ᓇᒦᓐᓂᖓ 

o ᐃᒡᓗᖃᑦᑎᑕᐅᔪᒧᑦ ᒪᓕᑦᑕᐅᒋᐋᓕᑦ 

o ᐱᒐᔅᓴᐅᑎᑕᐅᔪᑦ ᐃᑲᔪᑦᑕᐅᒍᑏᑦ ᐊᒻᒪᓗ ᓂᕆᐅᓂᕆᔭᐅᔪᑦ 

• ᐃᑲᔪᑦᑕᐅᑎᑉᐸᑦᑐᑦ ᐃᑲᔪᑦᑕᐅᓲᖑᒻᒪᑕ ᐋᖅᑭᔅᓯᖁᓪᓗᒋᑦ ᑐᓴᐅᒪᑦᑎᐋᓪᓗᑎᒃ ᐃᓱᒪᓕᐅᕈᑎᖃᖁᓪᓗᒋᑦ. 

• ᐊᖏᑦᑕᐅᖏᑦᑐᑦ ᐱᒐᔅᓴᐅᑎᑕᐅᔪᑦ 

o ᐊᖏᑦᑕᐅᖏᑦᑐᑦ ᐱᒐᔅᓴᐅᑎᑕᐅᔪᑦ ᑎᑎᕋᔅᓯᒪᔪᓅᑦᑕᐅᓲᖑᕗᑦ. 

o ᐃᑲᔪᑦᑕᐅᑎᑉᐸᑦᑐᑦ ᓱᕐᕋᑦᑕᐅᓲᖑᖏᑦᑐᑦ ᐱᒍᓐᓇᑎᑕᐅᓂᖏᑦ ᓯᕗᓂᔅᓴᒥ ᐊᔾᔨᒋᔭᐅᓂᔅᓯᐅᑦᑕᐅᖁᓪᓗᒋᑦ. 

• ᐃᒪᓐᓇᐅᒐᔭᓐᓂᑉᐸᑦ ᐃᑲᔪᑦᑕᐅᑎᑉᐸᑦᑐᖅ ᓅᒍᓐᓇᓂᖏᑉᐸᑦ, ᐊᖏᓛᕆᑎᑕᐅᔪᖅ ᐱᕕᖃᑦᑎᑕᐅᓂᖏᓄᑦ 
ᐃᒡᓗᒋᔭᐅᒍᓐᓇᑦᑐᖅ ᐱᓯᒪᔭᐅᑐᐄᓐᓇᓲᖑᕗᖅ ᐃᖅᑲᓇᐃᔭᑦᑎᑦ ᕿᓂᓐᓂᖏᓐᓂ ᐃᓄᒻᒥᒃ 
ᐅᖃᐅᔾᔨᓚᐅᖏᓐᓂᖏᓐᓂ ᑕᐃᔅᓱᒥᖓ 14−ᓂ ᐅᓪᓗᓂ.  

o ᐃᒡᓗᖃᑦᑎᑦᑎᒍᑎᓂᒃ ᐱᔭᐅᑎᑦᑎᕙᑦᑐᑦ ᐱᓕᕆᒐᓱᑦᑎᐋᕆᐋᓕᑦ ᓇᓂᓯᒐᓱᐋᓪᓗᑎᒃ ᐃᑲᔪᑦᑕᐅᑎᑉᐸᑦᑐᒥᒃ 
ᐱᑎᑕᐅᖁᓪᓗᒋᑦ ᐱᔭᐅᒍᓐᓇᑦᑎᑕᐅᔪᒥᒃ ᐃᒡᓗᖃᑦᑎᑦᑎᒍᑎᒥᒃ  

o ᑕᐃᒪᓕ 14 ᐅᓪᓗᓂ ᑎᑎᑦᑕᐅᓯᒪᓂᖓ ᑎᑭᐅᑎᔪᒥᓂᐅᑉᐸᑦ ᐊᒻᒪᓗ ᐃᒡᓗᖃᑦᑎᑦᑎᒍᑎ 
ᐊᒻᒪᓗ/ᐅᕝᕙᓘᓐᓃᑦ ᐃᑲᔪᑦᑕᐅᒍᑎ ᐱᔭᐅᑎᑦᑎᕙᑦᑐᓂᒃ ᑭᒡᒐᑦᑐᐃᔨ ᓱᓕ ᑲᔪᓯᑦᑎᐋᓪᓗᓂ 
ᐃᒡᓗᖃᓕᑦᑎᑦᑎᖏᑉᐸᑦ ᐃᒻᒥᓂᔅᓱᑦᑐᒥᒃ, ᑕᒪᑐᒪ ᓱᓕᓂᖓ ᑎᑎᕋᔅᓯᒪᔪᓅᑦᑕᐅᓲᖑᕗᖅ, ᐊᒻᒪᓗ 
ᐃᒡᓗᖃᑦᑎᑦᑎᒍᑎᒥᒃ ᐱᔭᐅᑎᑦᑎᔨᐅᔪᖅ ᓂᕈᐋᓕᓐᓂᐋᕆᓪᓗᓂ ᐊᓯᐊᓂᒃ ᐃᑲᔪᑦᑕᐅᑎᑉᐸᑦᑐᒥᒃ 
ᑕᐃᑲᙵᑦ ᑎᑎᑦᑕᐅᓯᒪᔪᓂ ᑕᓪᓕᒪᐅᔪᓂᒃ. 

8. ᐊᐅᓚᑦᑎᓂᖅ ᐱᓕᕆᐋᕆᔭᐅᒐᓱᒋᐋᓕᓐᓂᒃ 

• ᐊᐄᕙᒍᑎᖃᓐᓃᑦ ᓯᕗᓪᓕᐅᑎᒋᐋᓕᓐᓂᒃ ᐅᕝᕙᓘᓐᓃᑦ ᐱᔭᐅᑎᑕᐅᖔᑦᑐᑦ ᕿᒥᕐᕈᔭᐅᓲᖑᒻᒪᑕ ᐊᐅᓚᑕᐅᓗᓂ 
ᐱᔭᐅᒍᓐᓇᑦᑎᑕᐅᔪᓂᒃ ᑐᕌᑎᑦᑎᒍᑎᑦ. 

• ᐱᔭᐅᑎᑦᑎᔨᐆᔪᑦ ᐱᒍᒪᙱᒍᓐᓇᑦᑐᑦ ᐱᔭᐅᖔᑦᑎᑕᐅᔪᓂᒃ ᒪᓕᓪᓗᑎᒃ ᑎᑎᕋᔅᓯᒪᔪᑦ ᐋᖅᑭᔅᓱᐃᔪᑎᒥᒃ: 

o ᐊᑦᑕᓇᖅᑕᐃᓕᒪᓂᕐᒧᑦ ᐃᓱᒫᓘᑕᐅᔪᑦ 

o ᐱᒍᓐᓇᑦᑎᑕᐅᖏᑦᑐᖅ ᐱᓕᕆᔾᔪᑎᒥᒃ 

o ᐱᓕᕆᐋᕆᒍᓐᓇᑦᑕᖏᑕ ᑭᒡᓕᓕᓯᒪᓂᖏᑦ 

• ᐃᓘᓐᓇᑎᒃ ᐱᔭᐅᒍᒪᖏᑦᑐᑦ ᓇᓗᓇᐃᑦᑕᐅᒋᐋᓕᑦ ᐊᒻᒪᓗ ᑎᑎᖃᑦᑕᐅᓗᑎᒃ. 

• ᐋᖅᑭᑦᑕᐅᓯᒪᖏᑦᑐᑦ ᐊᐅᕙᒍᑏᑦ ᖁᕝᕙᕆᐋᑦᑎᑕᐅᒍᓐᓇᑦᑐᑦ ᐅᕗᖔᑦᑕᐅᓗᑎᒃ ᐊᖏᕐᕋᖃᖏᑦᑐᓕᕆᓂᒻᒥ 
ᐅᖃᐅᔾᔨᒋᐋᑦᑎᑦ ᑲᑎᒪᔨᖏᑦ (HAB) ᐃᔅᓯᕙᐅᑕᕆᔭᐅᓲᖑᕗᑦ ᕿᒥᕐᕈᑎᓪᓗᒋᑦ 

9. ᐱᓕᕆᒋᐊᕈᑎᔅᓴᐃᑦ ᓈᓴᑦᑕᐅᓯᒪᓂᖏᓐᓂᑦ ᐊᐅᓚᑦᑎᓂᖅ 

ᐃᒡᓗᖃᑦᑎᑦᑎᒍᑎᓂᒃ ᐱᔭᐅᑎᑦᑎᕙᑦᑐᑦ ᑲᒪᒋᔭᖃᒻᒪᑕ ᑭᖑᕙᓯᖏᓪᓗᑎᒃ ᐊᖑᒪᑎᒋᐋᓕᑦᑎᑦᑎᒍᑎᓂᒃ ᐊᐅᓚᑕᐅᓗᓂ 
ᐱᔭᐅᒍᓐᓇᑦᑎᑕᐅᔪᓂᒃ ᑐᕌᑎᑦᑎᒍᑎᑦ ᐅᖃᐅᓯᖃᓪᓗᓂ ᐱᓕᕆᒋᐊᕈᑎᔅᓴᐃᑦ ᓈᓴᑦᑕᐅᓯᒪᓂᖏᑦ. 

• ᐊᖑᒻᒪᑎᒋᐋᓕᑦᑎᑦᑎᒍᑎᑦ ᐱᖃᓯᐅᔾᔨᕗᑦ: 

o ᐃᓐᓄᑦᑕᐅᓯᒪᖏᑦᑐᓂᒃ 

o ᐊᖏᑦᑕᐅᓯᒪᔪᑦ ᐱᒐᔅᓴᐅᑎᑕᐅᔪᑦ 

o ᐊᖏᑦᑕᐅᖏᑦᑐᑦ ᐱᒐᔅᓴᐅᑎᑕᐅᔪᑦ 

10. ᒪᓕᓐᓂᖅ 

• ᐃᓘᓐᓇᑎᒃ ᐃᓄᖃᖏᑦᑐᑦ ᐃᓐᓄᑦᑕᐅᓲᖑᕗᑦ ᐊᑐᑦᑕᐅᓗᑎᒃ ᓯᕗᓪᓕᐅᑎᔭᐅᒋᐋᓕᑦ ᑎᑎᖅᑕᐅᓯᒪᔪᑦ ᐊᒻᒪᓗ 
ᑎᑎᕋᔅᓯᒪᔪᓕᐋᕆᔭᐅᓯᒪᔪᑦ ᐊᔾᔨᓪᓗᐋᕆᓗᓂᖏᑦ ᐱᓕᕆᐋᕆᔭᐅᓂᖏᑦ. 

• ᐊᔪᕈᓐᓃᔅᓴᑎᑕᐅᓲᖑᕗᑦ ᐃᓘᓐᓇᑎᒃ ᐱᖃᑦᑎᐅᖃᑎᒋᔭᐅᔪᑦ ᐊᑐᐋᒐᓐᓂ ᐊᖑᒻᒪᑎᓕᑦᑎᑕᐅᒋᐊᔅᓯᒪᔪᓂᒃ, 
ᐊᖏᕐᕋᖃᖏᑦᑐᓂᒃ ᐃᓄᓐᓂᑦ ᐊᒻᒪᓗ ᐃᓚᒌᓂᑦ ᑐᓴᐅᒪᔾᔪᑎᒃᓴᓂᑦ ᐱᓕᕆᔾᔪᑎᓂ (HIFIS) ᐊᑐᑦᑕᐅᓂᖏᓐᓂ, 
ᐊᒻᒪᓗ ᐊᐅᓚᑕᐅᓗᓂ ᐱᔭᐅᒍᓐᓇᑦᑎᑕᐅᔪᓄᑦ ᒪᓕᑦᑕᐅᖁᔭᐅᔪᓄᑦ. 

 

 


